. .. _Lomeini ]
A biifi di Pawlesi sende gi den

Loma biibisama

Wan wowtu a fesi
We, na a gaan balinen apaiti bosikopuman fu
Masaa Jesesi di den e kai Pawlesi, ne en sikiifi a
biifi ya sende gi wanlo biibisama fu Masaa Jesesi

di be e tan na a foto di den e kai Loma. Na den
apaiti bosikopuman fu Masaa Jesesi ya seefi den

be e kai, aposteli. Ma fa ai sikiifi den ya, a ne en
be tyai den kon a biibi. Ma a be wani go luku den
wan leisi fosi a go a moo faawe. Da a sikiifi den
fu den sabi sama ne en anga fu den be sabi sowtu
bosikopu ai tyai.

Da a ini a biifi ya, da Pawlesi e soi kiinkiin san
anga san 4 de a ini a biibi libi. Ma a mama fu a
biifi na taki, fu fende a libi fu tego, a nd wan sani
di wan sama sa fende anga enseefi kaakiti, ma na
Masaa Gadu e gi wi en anga en bun ati, te u teke
Masaa Jesesi.

Ainia buku ya, da Pawlesi e soi fa ala sama de a
ini takuudu anga ogii. Da ala den fiya o kisi sitaafu
efu den & biibi a Masaa Gadu. Na Masaa Gadu
wawan sa kiin wan sama fu a de enke fa Masaa
Gadu wani. Ma soseefi aleli den sama tu takina a
Jeje fu Masaa Gadu wawan sa yeepi wan sama fu
a tan kiinkiin a Masaa Gadu fesi.

A soi den sama san a weiti fu Masaa Gadu wani
taki, fa den Dyusama anga fa den sama di & de
Dyu de a ini den sani di Masaa Gadu poti fu du. A

leli den Loma sama somen sani fu den fusutan a

biibi libi moo. Ma di a o tapu a biifi, ne a leli den
biibisama fa den mu libi anga den seefi makandii.
Aleli den tu fa den mu libi anga lanti.

Bigin fu a biifi

1 Mi Pawlesi e sikiifi a biifi ya, gi u biibiwan a
Loma Foto de. Mi na wan wookoman fu Kelestesi
Jesesi, diedinien. Minawan apaiti bosikopuman,
fu bali Masaa Gadu Bun Nyunsu. 2 A Bun Nyunsu
ya na a bosikopu di Masaa Gadu be paamisi, yali
fu yali a fositen, fu sende kon. Bika a be piki apaiti
takiman a fositen anda, fu sikiifi san a fiti fu du
bakaten so, a ini a Buku fi en, di de apaiti fasi.
3 Ne na a pisi yuu ten fu wi ya, ne ala dati kon
pasa. En Manpikin saka kon toon libisama, na a
fasi di a be paamisi de tuu. A meke libisama fasi
enke bakaten manpikin fu Kownu Dafeti paansu
tuu. 4 Ne a poti en wooko wan taanga jeje fasi
ya, pe en hii libi de apaiti fasi, te doo dede seefi.
Soseefi a weki en kon a libi ya baka. Na so a soi
goontapu fa a de Masaa Gadu Manpikin tuutuu.
Datina Jesesi Kelestesi, di de wi Masaa. > Na Awan
de seefi miti taki anga mi, fu gi mi en taki, enke
apaiti bosikopuman. Na so mi fende makiti, fu go
kaifoluku dia de Dyu, fukonna a Kelestesi ya pasi,
fu fende yeepi tu.

6 Da yu enke biibiwan a Loma Foto anda! Aliki
mi! Bika yu seefi de a ini a kulu sama, di Masaa
Gaduteke na asowtufaside, futoonsama fuJesesi
Kelestesi. 7 Da mi e sikiifi u taki, Masaa Gadu lobi
u, ye! Ne a teke u seeka poti fi enseefi. Da meke u
Tata, Masaa Gadu anga Masaa Jesesi Kelestesi teke

gaan bun ati fasi namo luku u de. Soseefi, meke u
ati de switl.

Pawlesi e angii fu doo den
biibiwan anda

8 Dyonson, mi o go na a dipi pisi fu a biifi ya! Ma
mi o taigi u fosi taki, mi e gi Masaa Gadu daa, fuu
ede! Bika ala se, sama e taki a fasi fa u biibi Masaa
Jesesi de. 9 Tuutuu! Masaa Gadu e si fa mi e gi en
daa so! Bika en ain de a mi tapu. Da ai si fa mi
poti hii libi e waka lontu anga a Bun Nyunsu fi en
Manpikin. Soseefi, fa mi e pakisei u, a ini begi ala
yuu.

10 Anga ala dati, mi e begi en ala yuu, fu opo pasi
gi mi, te en yuu doo di a wani, fu mi sa kon luku
u de. 11 Mi e angii taanga fu doo u anda, fu miti u
fesia fesi. Da usafende moo ten makandii, fuluku
moo sani, fu fa Masaa Gadu gi u apaiti taanga wan
jeje fasi, fu moo taampu taanga na a biibi. 12 Dati
wani taki, a biibi fi yu o gi mi taanga sikin. Soseefi
di fu mi biibi o gi yu taanga sikin de.

13 Lobi biibiwan! Da sabi fa mi e fiti poti, fu

kon du ala dati anda. Ma ibii leisi sani e kon a
mindii. Mi wani kon wooko gi Kelestesi de, meke

utaampu moo taanga, enke san pasa anga den taa
foluku sama di & de Dyusama, pe mi wooko pasa
kaba. 14 Bika Masaa Gadu gi mi a faantiwowtu,
fu tyai en Bun Nyunsu fu Kelestesi, go doo foto
fu Giiki anga foluku di teke Giiki sama gwenti.
Soseefi, go doo leliman seefi anga sama di 4 leli tu.
15Na dati meke mi e angii taanga, fu doo ufu Loma
Foto de seefi tu, anga a Bun Nyunsu ya.

16 Sen fu tyai a Bun Nyunsu ya a de a mi. Bika
na a Bun Nyunsu ya, Masaa Gadu e teke wooko



Lomeini 1:17 iv Lomeini 1:23

kaakiti fasi, fu puu sama di biibi, na a pasi fu
takuudu anga ogii. Da ai seeka den poti fa a wani,
winsi na Dyu ofu taa foluku. 17 A Bun Nyunsu di a
giwiya, e soi fa ai seeka sama kon bun gi enseefi.
Fositen doo tide ete, da na sama di biibi, ai seeka
so. Bika a be piki en apaiti takiman a fositen fu

sikiifi taki: “Na biibi a Masaa Gadu e seeka sama
kon bun gi Masaa Gadu. Da oli a biibi doo e meke

sama fende a libi fi en.”

Taa foluku sama seefi libi d seeka
18 Bika na ala taa foluku sama seefi nd abi bisi
anga Masaa Gadu. Da den e libi takuu fasi di a leti,
anga taawan. Da ala dati e tapu pasi gi taawan,

fu den & sa sabi a tuutuu Masaa Gadu. Da a na
sipowtu boon ati ai gi Masaa Gadu, a pe a sidon a

tapu anda. 19 Da anga leti Masaa Gadu ati e boon
so. Bika winsi sama ain nai si en, ma toku a a kibii
enseefi fu sama sabi. A gi den pasi, fu sabi enseefi,
fu sabi fa a tan. 20 Bika den sa luku lontu na ala
san a meke. Da den sa fusutan en, soseefi sabi fa a
tan. Ala sani e soi taki, a musu de Masaa Gadu, di
abi taanga fu libi tego. Da sama nd o poi piki saide
den & be wani kaba anga takuudu anga ogii.

21 Bika den sabi fa a de, ma den & wani lesipeki
en. Daa seefi den naigi en, fusan aidu gi den. Moo
ogiiseefi,tedenmudenkifaade. Daaigeidenlaw
anga buuya fusutan, pe sani dunguu gi den, fu si
san fiti ofu fowtu. 22 Anga ala a fuduwali fusutan
de ete, da den e si denseefi enke gaan koniman di
sabi sani. Ma on moo den e si denseefi so, on moo
den e moo fuduwali dipi. 23 Namo den doo pe den
ndi si a gaan Masaa Gadu ya moo enke di den mu
begi taki, noiti a poi dede poli. A poli denki fu den

tyai den go dini sani ne en peesi, di e dede poli.
Sani enke taa libisama, sani enke foo, ala sowtu
sani di e fee a tapu, fo futu meti, anga den di e hali
anga bee.

24We, Masaa Gadu e si fa den ede fuu anga poli
denki. Ne a fika sani kon a den pasi, fu den sa
teke poli fasi, fu waka du san den e losutu anga
sikin. Da ai de gaan sen sani, fu tyai kaba a soso gi

denseefi. 25 Den fika biibi fu a tuutuu Masaa Gadu.
Ne den teke lei sani poti fu dini gi gaandi, di den

be mu gi Masaa Gadu. Ma ala san den poti ne en
peeside, na san Masaa Gadu seefi meke, den e tyai
paiman go gi daa so. Den fika en di wawan fiti fu
gafa so, nownow tego doo. Amen, na so a de!

26 Da na denseefi & wani pakisei luku fa Masaa
Gadu de seefi. Ne a fika sani kon a den pasi, fu
den sa wooko wan fasi, fu kai gaan sen gi Masaa
Gadu. Uman anga uman e libi, da den nai si
manengee moo enke san Masaa Gadu be meke gi
den. 27 Soseefi manengee ndi si uman moo enke
san Masaa Gadu be meke gi den. Den daai e lon
gaapu taa manengee, fu libi enke na uman fu libi
dati. Ma a takuu fasi fu den ya o tyai paiman fu
dati a ini den sikin, meke den kaba a soso.

28 Bika denseefi & wani pakisei luku fa Masaa
Gadu de seefi. Ne a fika sani kon a den pasi, fu
a poli denki fu den, sa soi den san fiti anga san
fowtu. Da ai goo moo anga moo kukutu sani a

Masaa Gadu fesi. 29 Da den e libi sowtu a sowtu
fasi di & leti. Ala sowtu takuudu anga ogii. Bigi
ain fu sama sani. Den e du sani fu hati taawan.
Sanifu taawan e hati den. Den e kii taawan,. Den e
kwali meke opuulu, kosi taawan. Den e koli anga

ala bidiigi taawan. Den e du sani anga taawan fu
seefi, fu tyai buduufu. Den e waka e taki taawan
sani. 30 Den e paati lei, fu poli taawan nen. Den e

buuse Masaa Gadu seefi. Den e si enke ibii taawan
na wisiwasi sani fu teke kosi. Den e du enke den
hei moo taawan. Soseefi den e suku moo kufaliki
ogii fu du naamo, di taawan & be sabi du wanten.

Soseefi, den nd abi bisi, fu lesipeki mma anga dda.
31 Den tan enke lawman di nai denki taki, den sa
faantiwowtu ala den takuu libi ya a Masaa Gadu
fesi. Soseefi, te den paamisi taawan sani, da den
a de fu fitoow. Tyuku tyuku famii fu den seefi,
den nai soi lobi. Den & sabi san den e kai tyali ati
fu taawan, di abi dati fanowdu. 32 Ma den sabi
kiinkiin fa Masaa Gadu weiti e bali sama, fu ala
den sowtu takuu libi de. Bika dati taki, sama di e
libiso o dede. Ma den e go doo. Moo ogii seefi! Den
taampu a baka fu taawan di e libi takuu so tu, fu gi
den taanga sikin, fu libi so tu, da ai switi gi den.

2

Dyusama seefi libi mu seeka tu

IDyusama! Ma yu e kaagi taawan taki: “Masaa
Gadu musu sitaafu den, fu den sowtu ogii de.”
Ma kaba wanten! Bika yuseefi fiti a seefi sitaafu
de tu. Bika yuseefi e taanga yesi gi Masaa Gadu,
anga son fu den ogii de tu. 2U ala sabi bunbun
taki, Masaa Gadu abi wan fini fini fasi, fu luku ibii
sani di sama e du. Da ai kuutu leti fasi, fu sitaafu
ibiiwan di gwenti a takuu sowtu libi de. 3 Da fa yu
sa pakisei taki, yuseefi nai wooko takuu fasi so tu?
Bika yuseefi fiti sitaafu fu dati tu! 4Ma na a lobi fu
Masaa Gadu bigi te, ne a ndi sitaafu yu de wanten

wanten. Na langa pasensi fasi ai wooko anga yu.
Na di i ndi fusutan en, meke i denki taki, i komoto
aini a sitaafu de. Ma na gaan bun ati fasi namo a
teke e luku yu, meke ai gi yu ten, fu daai libi.

5-6 Ma a taanga yesi fasi fi yu, bigi gi Masaa Gadu.
Soseefi yu nai meke moiti fu kaba anga den takuu
faside, fu teke bun fasi. Da dati meke en ati e boon
moo anga moo. Da a poti wan dei e kon kaba, di a
o0 pai ibiiwan sama san fiti en libi ya. 7 Ma a o teke
den di sa tei ati fu libi fiti en go doo, fu libi tego
makandii anga en. Bika den libi soi taki, den be
suku fu a gafa den, go poti na a dyendee peesi fu
fende gaandi. Den be suku fu a weki den puu a
dede anga wan hii nyun sowtu sikin di noiti moo
poi dede poli. 8 Ma a o sitaafu son taawan anga
taanga atiboon. Bika den dati libi soi taki, den a
be wani pakisei fa Masaa Gadu tan seefi, fu wooko
enke fa a wani. Den & be abi bisi anga taawan a
goontapu tu. Den be e suku wini fu den wawan
namo. Den be si enke na te den libi takuu anga
taawan, da a bun. 9 We, ibiiwan di e libi takuu so
musu fii fu dati. Bika Masaa Gadu o tyai banowtu
anga ala sitaafu gi den. Na so o pasa anga Dyu ofu
foluku di & de Dyu. 19 Ma a o pai den di e wooko
enke fa a wani. Bika a o gafa den, fu poti fende
gaandi makandii anga enseefi. A 0 meke den dati
ati de switi anga en. Na so o pasa anga Dyu ofu
foluku di 4 de Dyu. 11 Na so Masaa Gadu kuutu o
waka anga leti! Bika a nai kuutu anga fesi, fu keli
taawan hei moo taawan.

12 Taa foluku & be fende weiti fi en, fu si san fiti
ofu fowtu. Ma takuudu anga ogii fu den o meke
den go lasi tego. Ma a be sende Mosesi sikiifi weiti

tyai go gi Dyusama. Da na dati o kaagi den, fu
den takuudu anga ogii. 13 Bika a nai gafa Dyusama
namo tu, fu di den abi den weiti namo. Na sama
di & taanga yesi gi den weiti sa seeka kon bun gi
en. 14Bika taa foluku di 4 de Dyu, de sondee Masaa
Gadu weiti, fu sabi san fiti ofu san fowtu. Ma den
abi konsensi na ati fu piki den san fiti anga san
fowtu. Da dati tan enke weiti gi den. 15 Na so
Masaa Gadu meke ibii sama ati, fu fii san fiti ofu
fowtu, enke fa weiti e taki. Da taa foluku di 4 de
Dyu seefi e poi taigi taawan taki: “Yu & du bun, ofu
idubun!” 16 We, a gaan kuutu dei fu Masaa Gadu,
da a potiJesesiKelestesi, fu kuutu sani, fitifa a Bun
Nyunsu di mi e gi ya taki. Da ala sani o kon a kiin
fini fini, fa ibiiwan be libi, go doo fa a be e denki

sani seefi. Soseefi a 0 kon a kiin sowtu fasi a be e
libi, enke fa konsensi be e piki en na ati, fu san fiti

ofu fowtu.

Dyusama a mu gafa denseefi

17Na dati meke Dyusama mu aliki ya! I denki di
ide Dyusama, da i seeka toon bun sama gi Masaa
Gadu kaba? Di i abi den weiti, da yu abi ala san
de fanowdu gi Masaa Gadu kaba? Di Masaa Gadu
e kai yu en foluku, da dati & sai fu gafa i seefi so?
18 Dj i sabi ala san Masaa Gadu wani, da a sai fu
gafaiseefi? Bikaileli den weiti fu Mosesi, ne i sabi
san fiti ofu fowtu. Ma dati seefi 4 sai fu gafa iseefi
tu. 19 We, yu na Dyusama di e si taki, Masaa Gadu
poti yu, fu tii taa foluku. Bika den 4 sabi fa Masaa
Gadu tan seefi. A poti yu, fu tyai den na ana, enke
beendiman, fu waka. A poti yu, fu kiin den ain, fu
puu na a dunguu pasipe den & poi si sani fu Masaa
Gadu, fu kon sabi a leli fu Masaa Gadu. 20 Soseefi

Masaa Gadu poti yu, fu si taki, taa foluku 4 de Dyu
ndi denki leti, fu seeka den fusutan. Na yu mu soi
den, fa fu oli weiti fu Mosesi. Yu sabi ala san de fu
sabi fu Masaa Gadu, fu leli den, enke gaansama di
sabi ala sani, fu leli pikinengee di & poi opo mofu
piki de.

21'We, na wan bun sani fu sabi ala sani fu Masaa
Gadu, fu leli taawan. Ma san ogii! Na di yu seefi
ndi leli waka enke fa den weiti de taki. Bika yu
e leli taawan taki, den & mu fufuu. Ma luku bun,
yuseefi nai fufuu! 22 Yu e leli taawan, fu den a
mu fika uman ofu man go waka anga taawan. Ma
luku bun, yu nai fika fi yuseefi go waka so tu! Yu
e soi fa yu nai go anga falisi gadu enke foluku di
a de Dyusama! Ma luku bun, yu ndi teke dyendee
sanipuu a den sowtu gadu osu fu den de! 23We, yu
Dyusama e gafa, fa Masaa Gadu fitoow yu poti en
weiti a yu ana. Ma luku bun taki, yu e oli den! Da
yulibi 4 sa meke taa foluku di & de Dyusama, fende
yu lafu anga ala i Gadu. 24 Bika Masaa Gadu Buku
sikiifi taki: “Te yu enke Dyusama e libi takuu, da
yu e meke sama e kosi mi, Masaa Gadu ya.”

25 We, mi be taki kaba taki, Masaa Gadu weiti e
soi wi enke Dyu, fu koti maiki a manpeesi, fu toon
sama fi en. Na wan tuutuu bun sani. Ma yu libi
seefi mu waka bakadati, enke fa den taa weiti e
taki tu. Da a na o de fu soso, yu koti a maiki de.
26 Bika Masaa Gadu weiti ndi sende taa foluku di a
de Dyu, fu koti a maiki de, fu toon sama fi en. Ma
efu den dati libi e waka enke fa en weiti taki, da a
sa si den, enke na den koti a maiki de. 27 Soseefi en
weiti ndi sende den, fu koti a maiki de. Ma efu den
libi e waka enke fa en weiti taki, da sama o luku

yu anga den libi taki, na yu libi abi fowtu, fu fende
sitaafu. Bika yu libi ndi waka enke fa en weiti taki,
winsi fa na yu ana den weiti de seefi. Da a o de fu
so0so yu koti a maiki de.

28 Bika wan sama sa meke a ini a Dyu foluku, da
a abi ala gwenti fu Dyusama. Ma fu Masaa Gadu
se, da kande en libi 4 sai, fu si ete enke sama di
ai kai Dyu. A sa de taki, a koti a maiki de, ma
kande enlibiasai, fusiete enke sama diai kai Dyu.
29 Bika na a dipi fu sama ati ai si, efu a de letiopu
fasi. Soseefi ai si sowtu ati e teke en taki, meke en
Apaiti Jeje tii a libi de. Da ne en wawan namo e poi
gafa taki, dati koti a maiki fu toon sama fi en. Bika
son sama na di weiti sikiifi namo taki, a mu koti a
maiki de a sikin buba, meke taawan e si en, fu gafa
taki, na Dyusama fu Masaa Gadu.

3

Masaa Gadu de fitoow fasi gi Dyusama

1Da u sa piki mi de baka taki: “We, Dyusama
a4 taampu moo betee, moo taa foluku di & de
Dyusama. Da a nai tyai wini gi Dyusama, fu koti
a maiki a manpeesi, fu toon Masaa Gadu sama.”

2 Ma mi sa piki dati taki: “Ai tyai wini gi
Dyusama. Bika luku den dyendee di a du gi den
kaba! Na den ana a poti wowtu di a taki, fu tyai
lontu goontapu.”

3 Da u sa piki mi baka taki: “We, son Dyusama

kaba fitoow wowtu di Masaa Gadu taki. Da Masaa
Gadu nd o poi wooko fitoow fasi go doo, fu du

dyendee sani, di a taki anga den de.” 4 Ma kaba

wanten! Bika Masaa Gadu e wooko fitoow fasi
go doo anga mofu di a taki. Na libisama & poi de

fitoow fasi. Masaa Gadu Buku sikiifi fu dati taki:
“Masaa Gadu! Na yu wawan namo ndi lei anga

wowtu diitaki.” _ o
5Da u sa piki mi de baka taki: “We, te sama e libi
takuu, da ai soi fa den 4 de fitoow fasi, ma Masaa

Gadu wawan namo de fitoow fasi. Da a libi de e
tyai bun nen gi Masaa Gadu.” Ma kaba wanten!

Bika u sa piki mi de baka taki: “Da a ogii libi fu wi
e tyai bun, meke Masaa Gadu 4 mu sitaafu wi fu
den.” Son sama e si a toli ya so. 8 Ma kaba wanten!
Bika, da sama d be o de a goontapu di fiti fu sitaafu.
7 Bika denki efu a bun, fu mi mu teke, fu taki lei
sani, fu dati mu soi taki, na Masaa Gadu wawan
namo de fitoow fasi. Na so mi mu tyai bun nen
gi Masaa Gadu moo anga moo, fu a & mu sitaafu
mi, enke takuudu man? Kweti! 8 We, da a be o de
tuu taki, mi e puu Dyu biibiwan, fu kaba oli Dyu
gwenti anga Dyu fasi fu libi! Soseefi, da na tuu
taki, mi e gi den pasi, fulibi takuudu anga ogii fasi,
fu tyai bun nen gi Masaa Gadu taki, ne en wawan
namo abigaan bun ati fasi. Ma towe denleitakide
poti a wanse! Bika ala sama di libi takuu o fende
sitaafu.

Takuudu anga ogii e wooko na

ala sama tapu

9Da, te a kai fu Masaa Gadu mu gi sitaafu, da
Dyusama a taampu moo betee, moo taa foluku
di &4 de Dyu. Bika na a seefi takuudu anga ogii
e wooko enke basi a u ala tapu makandii. Na so
Masaa Gadu e si Dyusama, fu taa foluku di 4 de
Dyu. 10 Bika a sikiifi a Masaa Gadu Buku taki:
“Sama & de fu taki, a taampu letiopu fasi sai gi

Masaa Gadu. Wan enkii wan & de!

11'Wan enkii sama 4 de fu taki,
a taampu anga a leti fusutan, fu sabi fa Masaa
Gadu tan seefi.
Wan enkii sama a de fu taki, tuutuu ai suku fu
fende Masaa Gadu, fu wooko a ini en libi.
12 Alalibisama daai baka gi Masaa Gadu, fu wooko
ogii ogii fasi.
Dennaidoo peesi, fu Masaa Gadu mu teke den
wooko.
Den & de fu puu bun gi taawan. Kweti!

Wan enkiiwan a de, fu wooko bun anga
taawan.

13 Te den opo mofu,
da den tongo e puu taki kon poli taawan libi,
fu kii poti a geebi.
Den tongo meke fu lei bidiigi taawan potia ini
ogii.
Ai wooko enke sineki kai bita nyan sama, sipoiti
siki go poli libi.
14Den mofu e puu taki, fu fuuku taawan, anga
ala sende ogii gi den.
15 Ibii pikin sani sai, fu den dyombo kisi taawan kii
gawgaw puu a goontapu.
16 Thii peesi den futu kisi, da na maiki e fika
a baka, fu gaan tyali anga ala kusumi a
taawan de.
17Den & sabi fa fu waka na a fasi, fu meke taawan
anga taawan ati de switi makandii, a peesi.

18 Den na abi wan enkii feele fu Masaa Gadu
seefi seefi tu.”

19 We, da u sabi taki, Masaa Gadu sende weiti
kon poti, fu soi wi ala fa fu libi. Da dati e tapu
ibii sama mofu, fu den & sa poi sitee taki, den a
be sabi fa fu libi. Hii goontapu sa poi si de tu, fa

a fiti fu Masaa Gadu sitaafu sama. 20 Bika sama &
de fu wooko anga weiti te, da Masaa Gadu si enke

anai meke fowtu. Dand wan sama de dilibi seeka
letiopu fasi sai. Da weiti di Masaa Gadu poti, na fu

soi taki, takuudu fu sama bigi te, ne den & poi oli
den weiti ya.

Masaa Gadu e seeka sama kon bun

21 Ma nownow, da Masaa Gadu poti wan taa
fasi fu seeka sama kon bun gi en seefi, sondee fu
wooko anga weiti fosi. A be piki Mosesi anga ala
taa apaiti takiman a fositen anda taki, bakaten a
o0 wooko so a goontapu ya. 22 Ne Jesesi Kelestesi
doo ya nownow, anga a yeepi de, fu puu sama a
takuudu anga ogii. Ma na den di biibi a wooko di
a du, o fende paadon, sondee fuluku fu na Dyu ofu
taa foluku.

23 Bika sama & de fu komoto a Masaa Gadu fesi
taki, en dati de sondee takuudu anga ogii. Ibiiwan

ndi luku san e tyai wini gi a dyendee Masaa Gadu.
24 Ma toku, Masaa Gadu teke gaan bun ati fasi
namo luku sama. Bika a sende Kelestesi Jesesi kon
poti enseefi kii enke paiman, fu pai fu takuudu
anga ogii. Soseefi a kaagi di dati be o tyai gi sama.
25 Masaa Gadu fika Masaa Jesesi teke dede na ala
lanti fesi, meke en buulu di lon sa wasi takuudu
anga ogii, puu a sama di biibi dati. Da Masaa Gadu
ati boon e kaba a den dati. A wooko fi en ya yeepi
go doo fositen sama seefi, di be e libi fosi Masaa
Jesesibe doo. Na so a soi en gaan letiopu fasi. Bika
takuudu anga ogii be du a fositen anda, di Masaa
Gadu & be feegete taki, a a be sitaafu den sama
anda wanten. 26 Da a 4 be feegete den dati. Ma na
di a be fiti wan ten poti, di a be wani sende Jesesi

kon, fu yeepi sama fu nownow anga den fositen
wan anda makandii. Na letiopu fasi Masaa Gadu
wooko de, fu fika den dati, sondee fu be sitaafu
den wanten wanten anda, fu seeka den makandii
anga sama di biibi nownow, kon toon bun sama gi
enseefi.

27Da sama & sa poi gafa! Bika fasi 4 de fu sama
gafa enseefi a ini a fasi, di Masaa Gadu poti fu
seeka sama kon bun gi enseefi ya. Bika a a de taki,
na a sama seefi wooko anga weiti ofu gwenti anga
kina fasi. Ma na biibi namo, na a wooko di tyai a
yeepiya. 28 Bika u sabi taki, na biibi namo sa seeka
sama kon letiopu gi Masaa Gadu. Da dati nai de
wan sani, fu wooko anga weiti fosi.

29 We, Masaa Gadu a tapu a de a Gadu fu
Dyusama wawan namo. Bika a nd wan taa Gadu
de gi taa foluku, fu poi yeepi den. Masaa Gadu
na awan kodo Gadu, di de fu yeepi den dati seefi

tu. 30 Bika na wankodo Masaa Gadu namo de a
tapu anda! Da na a wan kodo sowtu fasi di a poti

namo, na so ai seeka ibiiwan sowtu sama kon bun
gienseefi. Dati de gi Dyusama, di be e wooko a fesi
anga en kaba. Ne den teke biibi nownow taki, a
sende Masaa Jesesi kon yeepi. Soseefi a de gi taa
foluku di 4 be sabi Masaa Gadu a fesi. Ma den teke
biibi nownow. 31 Ma fu teke biibi wooko & wani
taki, Masaa Gadu weiti a de fu wooko moo a sama
libi. Kaba anga a denkide! Bika abiibiyaegisama
taanga, fu poi libi enke fa Masaa Gadu wani. Da
weiti musu de fu si, na a sowtu libi de.

4

Fa avo Dyu gaansama libi be

du seeka

1Ma san u sa taki, fu fa wi avo Abalaham be du
seeka kon bun gi Masaa Gadu? 2 A na enseefi be
wooko, fu kon bun gi Masaa Gadu. Bika, da a be
sa gafa taki, na disi anga dati a du. Ma u sabi taki,
bun fi enseefi 4 be de, fu tyai kon a Masaa Gadu
fesi. 3 Bika wan peesi a Masaa Gadu Buku sikiifi

taki: “Na di Abalaham biibi Masaa Gadunamo. Ne
a seeka kon de wan bun sama gi Masaa Gadu.”

4We, fu wan sama wooko fu fende wan paiman,
da a sa dwengi en basi, fu pai en. Bika a nai de taki,
na gaan bun ati fasi, fu a basi, meke a mu gi en a
bun de. Ma na musu a musu, fu pai en. > Ma fa

Masaa Gadu e seeka sama nownow! Da na sama
di kon si taki, enseefi & poi wooko, fu kon de bun

sama gi en. Da ai teke biibi, fu Masaa Gadu seefi
sa seeka en, anga ala en takuu fasi fu waka. Da
Masaa Gadu e du dati gi en.

6 Kownu Dafeti be sikiifi fositen a Masaa Gadu
Buku, fu fa a de wan gaan seigi gi sama di Masaa

Gadu seeka kon bun gi enseefi, sondee fi enseefi
wooko anga weiti. Bika a be sikiifi taki:
7“Seigi fu sama,
di Masaa Gadu seefi gi paadon.
Masaa Gadu nai luku moo, na ala takuudu
anga ogii di a be du pasa kaba taki, ai booko

en weiti. _ 5
Masaa Gadu wasi ala takuudu anga ogii fi en

puu ne en fesi.

8We, te Masaa Gadu wasi ala ogii fu wan sama puu
so,
da dati de wan gaanbigi seigi.”
9 Ma Kownu Dafeti 4 be puu foluku di & de
Dyusama a ini den di o fende a gaan seigi de.

Bika Dyusama sa denki taki, na den wawan di koti
maiki a manpeesi. Ma Masaa Gadu Buku sikiifi
taki, na di Abalaham biibi Masaa Gadu namo, ne
a kon de wan bun sama gi Masaa Gadu. 10 Da
luku de, on ten Abalaham kon de wan bun sama
gi Masaa Gadu. Bika a 4 sikiifi taki, na di a koti a
maiki a manpeesi. Bika Abalaham be de wan bun
sama gi en, fosi a be koti a maiki de. Da a yuudia
koti a maiki de, da a be seeka kaba.

11Masaa Gadu be seeka en fosi, ne a gi en a weiti
di taki, a mu koti a maiki de. Da dati e soi fa biibi e
waka, sondee fu koti a maiki de. Bika na so Masaa
Gadu wani taa foluku di 4 de Dyusama mu si a toli
ya. Bika den de enke fa Abalaham be de, sondee
fu koti a maiki de, ma a be abi biibi. Da na so
denseefi sa de a paansu sama, di de bakaten pikin
fu Abalaham tu. 12 Soseefi Dyusama mu luku fa
denmoo gaandiavo gaansama Abalaham be biibi,

fu teke a fasi de tu. Bika winsi den koti a maiki a
manpeesi, ma den mu teke a fasi di a be abi, fosi

dati tu.

13 Wan taa sani! Da Masaa Gadu be paamisi
Abalaham ala san a meke, fu toon fi enseefi,
makandii anga a lo paansu sama di de bakaten
pikin fi en. A ten de, da weiti & be sende kon anga
Mosesi ete. Dati e soi fa a a paamisi Abalaham
sani, fu di ai wooko anga weiti. Na biibi, meke a
be seeka Abalaham kon toon bun sama gi enseefi.
14 Na a biibi namo tyai gaan bun gi en a Masaa
Gadu so. Ma fu fende bun mu kon toon, fu wooko
anga weiti, da a hii paamisi di Masaa Gadu gi, fu
wooko anga biibi sa toon wisiwasi sani. 1> Ma sani
na o waka bun gi sama di sa suku fu wooko anga

weiti. Bika na boon ati dati sa gi Masaa Gadu taki,
den 4 poi wooko anga weiti, sondee fu booko den.
Bika efu sama a4 mu booko weiti, da weiti & be mu
de a goontapu.

16 Da sama & be o poi fende san Masaa Gadu
paamisi. Bika ala sama abi taanga yesi gi den
weiti fi en. Ma biibi, meke Abalaham anga paansu
sama di de bakaten pikin fi en fende dati. Na
gaan bun ati fasi namo, di Masaa Gadu teke luku

den so. Bika a 4 wani wan enkil sama misi san a
paamisi. Da a nd Dyusama namo, di ana a poti

weiti na paansu sama fu Abalaham. Ma en na
a Tata fu ala sama di e wooko anga biibi enke
enseefi. 17 Bika en Buku sikiifi, fa a taigi Abalaham
taki: “Mi Masaa Gadu ya e kai yu tata, fu somen
taa foluku.” Ala dati, na wi di e wooko anga biibi

enke Abalaham. Bika enseefi be e biibi enke fa wi
e biibi taki, Masaa Gadu poi weki dede. Soseefi a

be e si taki, wowtu di Masaa Gadu taki, poi meke
sani di a be de, kon de.

18 Soseefi Abalaham be tan naamo anga a denki
taki, Masaa Gadu kai en a tata fu somen taa foluku.
Da dati musu pasa so. A a luku ne enseefi, bika,

da a be sa lasi ati. Ne Masaa Gadu meke a toon
a dda fu somen taa foluku tuu, enke fa a paamisi

en taki: “Abalaham! A paansu sama di de o de
bakaten pikin fi yu, o ipi pasa sitali di de a tapu
anda.” 19 Namo Abalaham biibi dati! Ma sani be
lontu en, di be sa meke a lasi ati. A be de sondee
pikin ete. A be gaandi pasa a yali fu meke pikin
kaba. Bika ete wan yali, da a be tapu wan ondoo
yali. En uman Sala seefi yali be gaandi pasa, fu oli
bee, lasitan fu meke pikin.

20 Ma ala san lontu Abalaham & be poi daai en
pakisei. A be e biibi go doo san Masaa Gadu be
paamisi en taki, a poi gi en wan pikin, fu meke
wan paansu sama di o toon wan gaanbigi lo sama.
Pe fu lasi ati, na moo taanga, en biibi e taanga. Na
so a hei Masaa Gadu, fu soi goontapu taki, Masaa
Gadu bigi. 21 Pikinso pantan & be de ne en seefi
taki, Masaa Gadu o paamisi en wan sani, da a o
taanga gi Masaa Gadu, fudu. 22Namo Masaa Gadu

Buku sikiifi fu dati taki: “Bika Abalaham biibi mi
Masaa Gadu ya, ne miseeka en kon toon bun sama

gimi”

23 A sani de sikiifi gi wi di e biibi nownow tu.
Bika na so Masaa Gadu sa seeka wi seefi kon toon
bun sama gi enseefi. Da dati 4 sikiifi namo, fu soi
fa Abalaham enke a moo gaandi avo fu Dyusama
bigi. Kweti! 24 Ma a sikiifi fu soi fa Masaa Gadu sa
seeka wiseefi kon de bun sama gi enseefi. Ma na
te u biibi en, di weki wi Masaa Jesesi puu a dede.
25 Bika na Masaa Gadu seefi be wani fika en, meke
sama kii en. Da dati sa de a paiman, fu wasi ala wi
takuudu anga ogii puu ne en fesi. Bakadati, ne a
weki en kon a libi ya baka, fu seeka wi toon bun
sama gi enseefi.

S

Fa fu bali piisii fu di u libi seeka
1 Na so biibi wi Masaa Jesesi Kelestesi, meke u
seeka kon toon bun sama gi Masaa Gadu. Ne u
anga en kon de switi makandii. 2 A biibi ya, meke
u go doo te a Masaa Gadu fesi, fu si fa a teke gaan
bun ati fasi, luku wi. U e bali piisii, te u denki

den dyendee di a poti a tapu anda, fu gi u bakaten
makandii anga enseefi.

3Soseefiu e bali piisii, te u e fende banowtu, fu a
biibi ede. Bika u sabi fa dati sa meke Masaa Gadu
si, fa u e tei ati fu oli doo. 4 Da te u abi tei ati fu
oli doo, da dati sa meke en ati switi a wi taki, u poi
pasa tesi. Da dati o meke u de biibisama, di moo
poi luku fu fende san a paamisi wi. 5Da fu luku fu
fende san a paamisi wi, dati na o meke u naki sen!
Bika a soi wi kaba, fa a lobi wi dipi, di a gi wi en
Apaiti Jeje. Ne dati tyai lobi kon poti a ini wi ati.

6We, alobi wi wan gaan dipi fasi taki, na a ten di
yeepi a be de gi wi. Da wi be de gaan takuuduman
ete, di toku, a sende Kelestesi kon teke dede yeepi
wi, di en yuu doo. 7 En lobi fu wi dipi! Bika a
a makiliki fu teke dede gi wan taawan, winsi na
wan letiopu sama seefi. Ma fu a sama bun fasi ede,
meke kande ete i be sa teke dede gi en. 8 Ma a dipi
lobi fu Masaa Gadu dati taki, u be de takuuduman,
anga ala ogii ete, di a meke Kelestesi kon teke dede
giu.

9 Tuutuu Kelestesi teke dede, fu seeka wi kon
toon bun sama gi Masaa Gadu. En buulu lon enke
paiman, di pai fu ala wi takuudu anga ogii. Na so
a puuwina a atiboon, di be de a wi tapu, fu Masaa
Gadu sitaafu bakaten. 10 Bika u be de feyanti fu
Masaa Gadu ete, di a sende en Manpikin kon teke
dede, seeka wi kon toon bun sama gi enseefi. Dau
toon mati fi en now. We, da a seefi Manpikin fi en
yade alibi! Da a musu moo lukuwigo doo alibifu
tego anga en. 11 We, da wi e piisii taki, u toon sama
fu Masaa Gadu. Bika a sende Jesesi Kelestesi, di de

wi Masaa kon, enke paiman di pai, meke u toon
mati fi en.

A kengi fu san Adan be du anga

san Kelestesi kon du _
12Da na leti enke fa wan man namo be tyai dede

kon a hii goontapu. Bika ala sama waka ne en
baka enke paansu sama, di de bakaten pikin fu
pikin, fi en. Ne den de a ini a ogii fi en tu. 13 Bika
di dede bigin a goontapu, da Mosesi weiti & be kon
ete. Daud poitaki, na ataanga yesifuweiti be e kii
sama so. 14 Namo, ne dede wooko enke gaan basi
a sama tapu, komoto na a ten fu Adan kon doo a

ten di Mosesi weiti kon. Da a dede de &8 komoto na
a taanga yesi, fu den sama seefi gi weiti, enke fa

Adan seefi be taanga yesi. Ne dati waka doo ala
sama, fu soi fa a bun di mu kon bakaten seefi o
waka, doo ala sama tu.

15 Ma a fasi fu a man di tyai a gaan bun kon
gi sama, kengi anga di fu a man di be tyai a
poli kon. Bika ogii di awan be du be taanga,
fu tyai poli gi somen sama. Ma a bun di Jesesi
Kelestesi enke a taawan du moo taanga, fu meke
Masaa Gadu teke gaan bun ati fasi luku somen
sama baka. 16 Soseefi, da ogii fu awan, meke ala
paansu bakaten pikin fi en, fende kaagi a Masaa
Gadu, fu sitaafu. Ma a taawan di tyai a gaan
bun, meke Masaa Gadu teke gaan bun ati fasi luku
somen sama, wan letiopu fasi. 17 Bika wan kodo
taanga yesi fu wan man, meke dede wooko enke
gaan basi a somen sama tapu. Ma wan kodo bun
wooko, fu a taa man, du wan moo taanga sani.
Bika biibi na a gaan bun ati fasi, di Masaa Gadu
teke luku sama, fu Jesesi Kelestesi ede. Da yu

sa fende a gaan bun di e seeka sama kon bun gi
Masaa Gadu. Soseefi a libi fu tego, makandii anga
en, fu tii ala sani.

18 Da meke u taki ala sani satu. Ala sama fende
fowtu fu dede, fu wan kodo ogii di wan man namo

du. Ma na sowan man namo du wan kodo bun,
di puu fowtu fu ala sama, meke den sa fende
libi. 19 Bika na wan man namo taanga yesi, meke
somen taawan toon takuudu man. Ne a taa man
teke Masaa Gadu taki, meke somen taawan seeka
kon bun gi Masaa Gadu.

20 Ma weiti be de fanowdu fu taampu a mindii,
fu soi sowtu ogii a disi ofu dati. Bika sama mu poi
si fa ala ogii di den e du, moo anga moo, e taanga,
fu wooko enke basi a den tapu. Da Masaa Gadu
gaan bun ati fasi mu moo taanga, fu teke yeepi
den. 21 Bika takuudu anga ogii e wooko taanga, fu
tyai dede gi sama. Da Masaa Gadu wooko mu moo
taanga, fu seeka den kon bun gi enseefi. Dati waka
anga a gaan bun ati fasi namo, di a teke luku sama.
Ne a meke den fende libi tego doo makandii anga
enseefi. Na so a sende wi Masaa Jesesi Kelestesi
kon yeepi wi.

6

San mokisa libi anga Masaa Jesest

tyai gi biibiwan

1 Da u sa piki mi de taki, da a bun fu tan du
ogii naamo. Da Masaa Gadu o moo fende pasi gi
u paadon. Da en gaan bun ati fasi o moo bigi gi
u tu. 2Ma kaba wanten anga a denki de! Bika a
biibi fu wi taki, u sikin dede komoto a pe takuudu
anga ogii e wooko a sama tapu. Da u sikin 4 de a

goontapu moo, fu teke wooko takuu fasi. 3 Bika u
ala sabi taki, diuteke dopu, daumokisa dede anga
Kelestesi Jesesi. Bika a dede fi en taki, na u seefi
dede de tu. 4Di u dopu go a ondoo wataa, fu soi
fa a beli, da na u seefi beli de tu. Ne u Tata, Masaa
Gadu weki en makiti fasi kon wan nyun fasi a libi
ya baka. Da na u seefi weki nyun fasi kon a libi de
baka.

5 Bika sama di mokisa dede anga en, da a musu
mokisa weki nyun fasi kon a libi anga en tu. ¢ Bika
u sabi taki, den be sipikii en sikin kii a koloisi,
da na useefi sikin anga ala a u takuu libi mokisa
dede anga en de tu. Na so meke dati 4 poi wooko
enke basi a u tapu moo. 7 Bika sama di dede, da a
komoto a pe takuudu anga ogii e wooko enke basi
a sama tapu.

8 Da a kon, u mokisa dede anga Kelestesi. Da
u e fitoow taki, u mokisa weki nyun fasi kon a
libi anga en tu. 9 U sabi taki, Masaa Gadu weki
Kelestesi kon a libi ya baka, fu noiti moo poi dede.
Da dede noiti sa poi wooko enke basi ne en tapu.
10 Bika di na a dede kaba, da en sikin komoto a
pe takuudu anga ogii e wooko enke basi a sama
tapu. Ne a weki kon nyun fasi a libi ya baka, fu libi,
fu piisii Masaa Gadu. 11 Na so biibiwan mu denki
taki, denseefi sikin dede komoto a pe takuudu
anga ogii e wooko enke basi a sama tapu. Ne den
mokisa weki anga Kelestesi Jesesi, kon nyun fasi a
libi ya baka, fu libi piisii Masaa Gadu.

12Da kaba meke takuudu anga ogii wooko enke
gaan basi a yu sikin. Meke takuu losutu di fuu
sama ati & poi tyai yu libi. 13 N4 teke wan enkii
pisi fu a sikin enke libi enke wooko sani fu du ogii!

Meke Masaa Gadu wooko enke basi a yu tapu.
Bika u sikin dede kaba, ne a weki nyun fasi kon
a libi ya baka. Da now, na wooko sani fu Masaa
Gadu teke wooko, enke basi ne en tapu. 14 We,
takuudu anga ogii & poi wooko enke basi a u tapu
moo tu. Bika a na weiti wooko a u tapu, fu meke
u toon bun sama gi Masaa Gadu. Ma na gaan bun
ati fasi namo a teke luku u, fu du dati gi u.

Takuudu anga ogii ndi wooko a
wi tapu moo

15Ma u sa piki mi de taki, Masaa Gadu puu weiti
di be e tapu wi, fu kaba du ogii. Da pasi opo fu du
ogii seefi! Bika a teke gaan bun ati fasi namo luku
u, fu giupaadon. Ma kaba anga a denki de! 16 Bika
u ala sabi taki, na san yu teke fu wooko a yu tapu,
na datia yu basi. Da fu takuudu anga ogii e wooko
enke basiayutapu, dayuonakipaati Masaa Gadu
tego. Ma fu Masaa Gadu e wooko enke basi a yu
tapu, da yu o toon bun sama gi Masaa Gadu. 17 We,
meke u gi Masaa Gadu daa seefi! Takuudu anga
ogii be e wooko enke basi a yu de seefi tapu, fu du.
Maipoti hii ati e teke Masaa Gadu leli, di paati doo
yu de. 18 Namo a puu yu na a katibo fu takuudu
anga ogii. Ne a seeka yu kon wooko leti fasi gi
enseefi.

19 A toli ya dipi gi libisama! Da u o taki en
libisama fasi taki, i be e poti i sikin e du poli sani
naamo, di e booko Masaa Gadu weiti. Ma now, da
potiisikin fu wooko leti fasi gi Masaa Gadu, meke
a kon de apaiti fasi gi en. 20 Bika di takuudu anga
ogii be e wooko enke basi a yu tapu, da denki a
be de a yu, fu letiopu fasi mu wooko enke basi a

yu tapu. 21 Da san be de fu fende a ini yu libi, na
s0so sani di e gi u sen nownow, a Masaa Gadu fesi.
Paiman fu dati be o de taki, Masaa Gadu yaki yu
puu ne en fesi tego.

22 Ma fa a de, da a puu yu komoto na a katibo
fu takuudu anga ogii de. Moomoo seefi, ai wooko
enke basi a yu tapu, meke yu libi de apaiti fasi.
Da dati sa tyai yu go doo libi makandii anga en
tego. 23 Bika paiman di takuudu anga ogii e tyai,
dati na paati anga Masaa Gadu tego. Ma Masaa
Gadu gi wi wan gaan bun, di a teke gaan bun ati
fasi namo luku wi. Ne a meke wi mokisa libi tego
anga Kelestesi Jesesi, di de wi Masaa.

7

Dede e paati sama anga

takuudu anga ogii

1 Mi lobi biibiwan! U di mi e sikiifi ya, u sabi
weiti toli bunbun. Da u sabifa dati e wooko a sama
tapu, ma na solanga a sama de a libi. 2 Enke wan
weiti di taki, a hiilibi fu wan uman, da a tei mokisa
anga a man, di de en masaa. Na dede fu a man
namo sa booko dati, fu den sa koti paati. 3 Boiti
dede fi en man, ma a go teke nyun man, enke en
masaa, danawakalibi. Na dede fuaman namo sa
paati den, fu komoto na a weiti ya ondoo, fu teke
nyun man, enke en masaa, fu sama a sa poi taki,
na waka libi.

“4Lobi biibiwan! Na so meke Masaa Gadu meke
biibiwan mokisa dede anga Kelestesi, fu paati wi

anga weiti, di de Masaa a wi tapu. Da u sa teke
Awan di weki kon a libi ya baka, enke u nyun
Masaa. Da bun sa de fu fende a wi libi, fu piisii

Masaa Gadu. > Bika libisama fasi, da ogii be e
wooko enke basi a ini wi, fu du san e piisii u seefi
ati namo. Ma weiti e bali u naamo na alibi de, ma
a a be poi tapu wi. Dati e puu a taanga di takuudu
anga ogii abi a ini wi, kon a kiin. Da na libi fu tyai
paati gi wi anga Masaa Gadu tego. 6 Ma now, da
Masaa Gadu meke u dede komoto a pe weiti be e
wooko enke basi a u tapu. Da u sa libi nyun fasi gi
en taki, en Apaiti Jeje sa kon wooko a ini wi. Da a

libi de kengi anga fa weiti di sikiifi, be e wooko a u
tapu.

Weiti e puu takuudu anga

ogii kon a kiin

7Da u sa piki mi de baka taki: “Da na weiti &
bun!” Ma kaba! Bika sondee weiti, da wi & be
o sabi takuudu anga nen. Wi & be o sabi san na
takuu losutu, efu weiti 4 be taki: “Kaba anga takuu
losutu!” & Ma di weiti e bali u, da dati e puu a
taanga di takuu losutu abi a ini wi ati, kon a kiin.
Ma efu weiti & be e bali wi, da takuudu anga ogii
be o de kibii kibii a wi ati. Da a be o de enke sani
di 4 de a libi.

9 Bika fosi fosi, da mi anga ala mi ogii be e libi

enke mi bun. Bika mi 4 be abi fusutan fu weiti di
e bali mi taki: “Kaba anga takuu losutu.” Ma di

weiti kon e bali mi, ne mi e fii fa takuudu anga ogii
de a ini mi ati, fu poli Masaa Gadu weiti. 10 Namo,
ne takuudu anga ogii kon e tyai paati, gi mi anga
Masaa Gadu. Da a kon, weiti be poti, fu tyai libi
makandii gi mi anga Masaa Gadu. Ma den kon e
tyai paati gi mi anga en. 11 Bika takuu losutu e feti
a ini mi ati, di weiti daai toon sani fu soi mi, fa a
fowtu ya bigi a mi ati. Ne dati e tyai paati gi mi

anga Masaa Gadu. 12 Bika Masaa Gadu weiti e soi
a apaiti fasi di weiti seefi abi. Da ai bali wi, fu teke
a apaiti fasi de tu. Ai soi wi, fa fu libi leti, anga ala
a bun di dati sa tyai gi wi.

U mu suku yeepi gi

takuudu anga ogii

13Da u sa piki mi de baka taki: “Fa weiti di bun
sa tyai paati gi wi anga Masaa Gadu.” Ma kaba
wanten anga a denki de! Bika na a ogii fumi atie
tyaiapaatide. A ogii de bigi! Bika fa weiti e bali mi
seefi, mami e tan taanga yesi ete. Na so a bun weiti
daai e soi, fa a ogii fu mi ati taanga tuutuu. 14 Bika
u ala sabi taki, na Masaa Gadu Apaiti Jeje giwiden
weiti. Ma libisama fasi, da mi ya de anga takuu
losutu. Bika takuudu anga ogii e wooko enke basi
ainimi. 15We, da fa mi e libi so? Bika mi e libi wan
fasi di miseefi e buuse fu libi. Dipi fu mi ati, da mi
e angii fu libi wan taa fasi, di miseefi & poi. 16 Da
mi e libi na a fasi di dipi fu mi ati e buuse. Dati e
soi taki, mi e si den weiti fu Masaa Gadu taki, den
bun. 17Da a kon, a nd anga mi wani mi e libi so. Na
a ogii fu mi ati taanga, fu dwengi mi tyai waka na
a pasi fu takuudu anga ogii.

18 Bika mi e fii, fa bun 4 poi komoto a mi libi.
Libisama fasi, da mi & taanga sai fu du bun. Ma
a na enke, a angii 4 de a dipi fu mi ati. Kweti! 19A
angii de a dipi fu mi ati, fu libi enke fa weiti taki.
Ma mi & poi! Bika anga ala a angii fu kaba du ogii
di de a mi ati, ma mi e du ogii naamo ete. 20 Da mi
e libi na a fasi di dipi fu mi ati e buuse, fu libi. Da
a kon, mi e libi ogii naamo! Ma a nd anga mi wani.

Na ogii a mi ati namo di taanga so, fu feti a ini mi
te, ne miseefi 4 poi tapu en.

21 Da a toon gwenti gi mi taki, ibii bun di mi
poti fu du, da a ogii fu mi ati de ape, fu dyombo
kon a mindii. 22 Bika dipi fu mi ati e piisii taki
Masaa Gadu weiti bun. 23 Ma libisama fasi, da ogii

e wooko enke basi a ini mi. Ne a kisi mi sikin tei
banda, fu tyai libi ogii fasi naamo. Da ai tapu mi,

fu libi enke fa mi e fusutan taki na bun. 24 Na a
nowtu ya mi de enke libisama! Ogii e wooko enke

basi a ini mi, da ai tyai paati gi mi anga Masaa
Gadu. We, da mi abi yeepi fanowdu, fu booko a
nowtu ya puu a mi tapu. On sama sa yeepi mi?
25 We, mi e gi Masaa Gadu daa! Wi Masaa Jesesi
Kelestesi na a sama di kon booko a nowtu ya, puu
a mi tapu. Bika mi be e fusutan taki, weiti bun
fu oli. Ma libisama fasi, da ogii taanga, fu wooko
enke basi a ini mi.

8

Sama di biibi na o fende

sitaafu moo a Masaa Gadu
1Da na so meke Masaa Gadu paadon de gi sama
di mokisa libi anga Kelestesi Jesesi. Da a kaagi fu
den dati e kaba ne en fesi. 2 Bika mokisa libi anga
Kelestesi Jesesi e tyai en Apaiti Jeje go wooko enke
basi na a libi de. Da ai kon de wan nyun libi. Ai
booko a taanga di ogii be abi a ini wi, enke basi,
fu tyai paati gi sama anga Masaa Gadu. 3 Weiti &
be poi tapu a ogii libi de. Ne Masaa Gadu sende
en Manpikin wan libisama fasi kon a goontapu.
Ogii & poi wooko enke basi ne en tapu. Namo a
poti en sikin teke dede enke paiman gi wi, meke

wi ogii libi mokisa dede anga en de. 4 Na so u libi
kon taampu letiopu fasi, fiti weiti. Ma, da a takuu
losutu & mu tyai wi go libi ogii fasi baka. A libi mu
de enke fa a Apaiti Jeje e tyai sama.

5 Bika sama di takuu losutu e tyai libisama fasi,
abi denki fu libi enke fa takuu losutu e tyai sama.
Ma sama di a Apaiti Jeje e tyai, abi denki fu libi
enke fa a Apaiti Jeje e tyai sama. 6 Fu abi denki fu
libi enke fa takuu losutu e tyai sama, da ai paati
sama anga Masaa Gadu tego. Ma abi denki fu libi
enke fa a Apaiti Jeje e tyai e sama, da ai meke sama
ati de switi anga Masaa Gadu, fu libi tego. 7 Bika
denki fu libi enke fa takuu losutu e tyai sama, da
ai tyai feyanti fasi anga Masaa Gadu. Bika sama
di abi a fasi de, noiti poi oli Masaa Gadu weiti. Ma
ai sitee naamo anga san Masaa Gadu wani. 8 Wan
sama di takuu losutu e tyai libisama fasi, noiti sa
poi libi fu piisii Masaa Gadu.

9 Ma yu enke biibiwan & de fu takuudu losutu
tyai libisama fasi. Bika a Apaiti Jeje e wooko enke
basi aini yu, efu a teke peesi de tuutuu. Bika noiti
wan libi sa poi de fu Kelestesi, efi en Apaiti Jeje a
teke peesi de. 10 Ma te Kelestesi de a ini a libi, da
dede sa kii a sikin fu wi seefi, ma a leti libi di a
Apaiti Jeje seeka a ini wi, e tan libi tego. 11 Da efu
a seefi Apaiti Jeje fu Awan, di be weki Jesesi sikin
kon a libi ya baka, teke peesi a ini yu libi tuutuu.
Da fa a Jeje de be weki Kelestesi Jesesi sikin, na so
a o weki yu sikin, di be dede, baka tu.

Biibiwan poi libi enke fa a
Jeje fu Masaa Gadu wani

12 Mi lobi biibiwan! Da wi sikin 4 de a katibo
moo, fu libi enke fa takuu losutu e tyai sama.
13 Bika sama di takuu losutu e tyai, o paati tego
anga Masaa Gadu. Ma fi en Apaiti Jeje e tapu a
takuulosutu, kii a yulibi, da yu o poilibi tego anga
Masaa Gadu. 14Bika libi enke fa a Apaiti Jeje e tyai
sama, da yu sa de fu kai pikin fu Masaa Gadu.

15 A Jeje di teke peesi a ini yu de e puu a pantan
di taki, yu o fende sitaafu. A meke u toon pikin fu
Masaa Gadu di sa bali kai en taki: “Abba, wi lobi
Tata.” 16 En Jeje di teke peesi a ini wi seefi e kotoigi
a wi ati taki, wi na pikin fi en tuu. 17 Da sama di
toon pikin fi en o fende ala sani fi en, enke pikin.
A gaan bun anga a dyendee fu Kelestesi. Ma na te
ufende banowtu ya, fu diu e dubun, enke enseefi.

Fa fu luku den bun di Masaa Gadu o
giubakaten

18Da u & mu si banowtu di u e miti ya enke gaan
sani. Bika mi sabi taki, a dyendee di a poti fu gi
u bakaten, bigi pasa peesi tumisi. 19 Bika luku fa
wan gaan angii de na ala san a meke a tapu, te doo
doti ya seefi, fu si a ten di a fiti poti, fu gi pikin fi
en gaan dyendee so. 20 Bika ne enseefi fuuku ala
sani, meke goontapu & de nownow enke fa sani
be mu de seefi. Da den mu tan wan hii pisiten so,
sondee denseefi wani, fu teke gaan angii, e luku
fu fende moo betee ten. 21 A ten de, da ala san a
meke seefi na o poi dede poli moo. Den pikin fi en
seefi, di a o gi gaandi fu beenki dyendee fasi. Ala
taa sani seefi o fende wan pisi bun aini a dyendee
ya. 22 Bika u ala sabi fa ala san meke a tapu, doo
doti ya tan enke tide. Den e tyotyo enke uman de

anga bee. Ma te a pikin meke, da a uman boo. Na
sowan angii de a den sani, fu komoto ya go doo pe
dede poli 4 sa de moo. 23 A dyeme fu dati de a wi
seefl, di a gi wi en Jeje, enke fosi pisi fu a hii gaan
bun di mu kon de. Da wi e angii taanga fu a dei
doo di a o gi udyendee, enke pikin fi en anga ala a
nyun sikin. 24 A yeepi di a gi wi kaba, mu meke u
luku fu fende bun di a paamisi de ete. Ma luku fu
fende sani wani taki, ain 4 poi si a sani ete. Bika,
dati & be o de luku fu fende, efu ain be poi si a sani
kaba. 25 Da di na sani u e luku fu fende, da a de
fanowdu fu tei ati fu oli doo, fu luku Masaa Gadu
fu du dati.

26 Da en ApaitiJeje e taampu gi wi, te wi d taanga
sai. Da kande u be sa begi misi, ma Apaiti Jeje e
teke peesi, fusutan san fu begi. Da u e fii ai dyeme
a ini wi naamo gi Masaa Gadu, wan fasi di u mofu
seefi 4 poi taki. 27 Da Masaa Gadu di e sidoo dipi fu
wi ati, sabi san u abi fanowdu. Ai si doo a pakisei
di a Jeje abi, fu begi gi wi. A sabi san ai suku gi
sama di libi de apaiti fasi gi en taki, na san enseefi
wani. 28 Da u sabi fa sani e waka gi sama di lobi
Masaa Gadu? A ini ala sani di e pasa, da ai meke
bun kon komoto gi den. Bika a be sabi a fesi fa
a o wooko, anga den di a o kai kon toon sama fi
en seefi. 29 Bika sama di a be sabi taki, o kon toon
sama fi en, da a be maiki den poti a fesi anda kaba,
fu de enke fa a Manpikin fi en seefi de, di waka a

den taawan de fesi. 30 Bika sama di a be maiki a
fesi fu teke, da a kai den kon nownow. Da dendia

kai kon, da a seeka den toon bun sama gi enseefi.
Da den di a seeka toon bun sama gi enseefi, musu
fende en dyendee tego tu.

Sani a de fu wini wi na a biibi ya

31 We, luku fa u sa satu a hii toli ya. U sa taki,
na wi se Masaa Gadu nama. Da feyanti 4 sa poi
feti te, da a wini wi na a biibi ya. 32 Bika Masaa
Gadu 4 mombii wi en wankodo Manpikin, di a fika
teke dede, enke paiman di tyai bun gi wi. Da fa a
sa mombii wi den taa bun, di a dede fi en tyai?

33 Bika na libisama sa fende de ete taki, wi di
Masaa Gadu teke toon fi enseefi, fiti fu Masaa
Gadu sitaafu ete. Ma kweti! Bika ne enseefi taki,
a seeka wi toon bun sama gi enseefi. 3¢ Na sama
sa kaagi de ete taki, u fiti sitaafu. Ma kweti! Bika
Kelestesi Jesesi di teke dede, meke u mokisa dede
anga enseefi. Ne a weki kon a libi ya baka, opo go
sidon a Masaa Gadu se, a tapu anda, fu begi yeepi
g1 Wi

35 Da sani & de fu tapu a lobi fu Kelestesi ya.
Toobi sa kon! Banowtu sa kon! Angiiten anga ala

mankei koosi fu wei sa kon! Sama sa kon sutu wi
kii anga koti fetihow! 36 Ma Masaa Gadu Buku be

sikiifi taki:
“Masaa Gadu! Fiyuede, meke sama e dusanianga
wi hiihii dei.
Den e si wi enke meti, fu teke tyai go doo ede
towe.”
37 Ma winsi sowtu ogii sa lontu wi, toku u taampu
ete na a wini se. Bika Kelestesi lobi wi tumisi, da
ai yeepi wi.
38 Da mi sabi taki, taanga libi anga ala dede seefi
a poi wini wi. Engel*f1* anga taa jeje di de fu tii
sani seefi & poi. Ogii lontu goontapu nownow go
doo bakaten seefi 4 poi. Makiti 4 de a goontapu di
poi tu. 39 A ini a baaw a tapu anda, te doo a moo



Lomeini 9:1 XXXii Lomeini 9:8

dipi pisi fu doti ya, Masaa Gadu 4 meke sani di poi
booko a lobi di a abi gi wi. Bika a lobi bigi, fa a
sende wi Masaa, Kelestesi Jesesi kon yeepi wi!

9

Pawlesi kusumi gi Dyusama

1Mi & poi lei, bika mi mokisa libi anga Kelestesi.
Da teke san mi o taki ya. A Apaiti Jeje seefi e
kotoigi anga mi konsensi so. 2 Kusumi moo mi,
anga ala booko ede. 3 Bika a moo betee na mi libi
a be mokisa anga Kelestesi, fu fende yeepi. Da
Masaa Gadu be teke mi eigi Dyusama poti a mi
peesi, fu fende a yeepi ya. 4 Bika den na Islayeli
sama di a teke toon pikin fi enseefi. A gi den
dyendee. A kuudei anga den avo gaansama, fika
gi den. A fitoow den en weiti anga ala a fasi fu
dini en. Somen leisi a paamisi fu yeepi den a
sani. > A paansu sama fu den waka komoto a den
moo gaandi avo fu Dyusama. A Kelestesi meke
libisama fasi a ini a foluku fu den. Ne a de fu gi
gaandi enke Masaa Gadu na ala sani tapu, tego.
Amen, na so a de!

Masaa Gadu e tan wooko

anga Dyusama

6 We, ala den 4 fende a yeepi di Masaa Gadu be
paamisi den. Ma a fowtu fu dati & de a Masaa
Gadu. Bika na di a ndi si ala den fu kai Islayeli.
7Soseefi a nai si ala den fu kai pikin fu Abalaham,
anga ala fa libisama fasi, den de paansu sama fu
Abalaham! Bika a paamisi be taki: “Na a paansu
sama fu Isaki namo mi o kai yu bakapikin.” & Dati

taki, a nd paansu sama di Abalaham meke li-
bisama fasi. Ma na a paansu sama, di biibi Masaa
Gadu paamisi tyai gi Abalaham. 9 Bika Masaa
Gadu be paamisi taki: “Abalaham! Te a leti yuu
fu mi doo, da mi o kon baka. Da yu uman Sala o
meke wan manpikin.”

10We, ne a meke wi avo gaansama Isaki, di toon
manengee, ne a gi en uman Lebeka bee, fu wan
toolengi manpikin. 11 Da den tu pikin be de a bee
ete, sondee fu du bun ofu ogii. Ne Masaa Gadu
be fiti poti de kaba, fu du en wooko go doo anga
wan fu den, fika a taawan. 12 A 4 be teke awan
de wooko, fu di a be bun moo a taawan. Ma na
di enseefi be fiti poti kaba, fu teke awan fika a
taawan. Bika den be de a bee ete, di a piki a mma
fu den taki: “Di moo yonkuwan o de basi fu a
moo gaanwan, di fosi meke.” 13 Na soseefi, a be
piki apaiti takiman a fositen, fu sikiifi taki: “Na mi
seefilobi wooko anga Jakopu, fika Esaw di de moo
gaanwan.”

Masaa Gadu wooko e waka anga leti
14 We, da sama o piki mi de taki: “Da Masaa
Gadu nai wooko anga leti!” Ma kaba anga a denki
de! 15Bika a be piki Mosesi taki:

“Na mi e teke taawan wooko fika taawan.
Na mi e teke tyali ati fasi luku sama di mi

wani.”
16 Da fa ai wooko ndi go anga libisama wani. A nai

de moiti di sama seefi meke tu. Ma ne en seefi e
teke tyali ati gi sama sani di denseefi & wooko fu

fende.‘ sy s o e .
17Bika en Buku sikiifi fa a taigi Fala-ow taki: “Na

mi seefi gi yu makiti de. Da mi o wooko anga mi

makiti, meke hii goontapu sa si fa mi de Masaa
Gadu anga ala makiti.” 18 Dati taki, a teke tyali ati
fasi luku taawan, fu yeepi den. Ma enseefi baka e
taanga taawan yesi, fu sitee anga en.

Saide sama a mu sitee taki
anga Masaa Gadu

19 Da sama o piki mi de taki: “Da Masaa Gadu
a mu kaagi sama di e taanga yesi. Bika ne enseefi
potia sama fu wooko so, da a sama na o poi wooko
taa fasi.”

20 Ma mi e piki yu de taki: “Yu libisama & bigi sai
fu sitee taki anga Masaa Gadu. Yu na o daai fa a
poti fu wooko. Bika tokotoko di sama e teke meke
patu ya nai poi taigi a sama de taki: ‘Yu & meke mi
bun. ”

21 Bika na a sama e wooko enke basi fu daai a
tokotoko toon a patu di enseefi wani. Wan taa

leisi baka, da ai daai en toon taa sowtu patu. Ai
meke dyendee wan, ai meke di 4 kaba dyendee so.

22 Na so Masaa Gadu de basi fu wooko fa enseefi
wani, fu meke goontapu si en gaan atiboon, anga

ala en makiti di o kaba sama a soso. Ma aiolilanga
pasensi anga sama nownow. 23 Da ai teke tyali
ati fasi luku wan apaiti kulu sama. Den dati o si
en gaan dyendee fasi, di a be poti fu gi den fosi
a be meke goontapu ya seefi. A o gi den gaandi
makandii anga enseefi.

24Dati na wi, di a kai kon teke biibi, toon sama fi
enseefi. Na wi ai kai en osu sama, di de Dyusama
mokisa anga ala taa sowtu foluku tu. 25 A be piki
en apaiti takiman Hoseya a fositen, fu sikiifi taki:
“Sama di a be de mi foluku,

ne mi teke toon mi foluku.

Sama di be de mi buuseman,
ne mi teke toon sama di mi lobi.”
26 Soseefi a sikiifi taki:
“Peesi be de, pe mi sama a be de.
Ma den dati o toon peesi, pe sama o de fu kai
pikin fu a libilibi Masaa Gadu.”
27 Ma a be piki en apaiti takiman Jesaja, a fos-
iten, fu bali taki:
“Dyusama di de Islayeli sama ipi enke santi fuliba
di & poi teli.
Ma na wantu namo o fende a yeepi fu Masaa
Gadu.
28 Bika fa a paamisi fu sitaafu Islayeli sama a Dyu
Kondee de nai daai daai, fu kon doo.
Ibiiwan fiya o fende en paiman de, fu takuudu
anga ogii.”
29 A be piki Jesaja fu sikiifi ete taki:
“We! Masaa Sebaot makiti bigi tumisi, fu sitaafu.
Da fi enseefi 4 be teke fu yeepi, da na a hii Dyu
paansu sama be o kaba a soso.
Sani be o waka enke Sowdom Foto di a be boon,
figi puu a goontapu.
Da goontapu be o piki taki, na so a be du anga
Gomola Foto tu.”

Saide Dyusama ndi poi fende a
yeepi fu Masaa Gadu
30Da u sa taki, taa foluku di & be abi fasi fu toon
bun sama gi Masaa Gadu, ne biibi tyai dati gi den
sama de. 31 Ma Dyusama, na Masaa Gadu weiti
den e oli, fu toon bun sama gi en. Da na dati e tyai
dyakata gi den.

32Da yu o piki mi de taki: “Fa dati kan?”

Da mi e piki taki: “We, den nai wooko anga
biibi, ma anga weiti. Ne den gei sama di misi pasi,
soseefi puu pakisei a wan siton di poti tapu pasi
de. We, ne a dyakata den towe.” 33 Bika Masaa
Gadu be meke en Buku sikiifi taki:

“Luku ya! Mi poti wan siton a Siyon de,
fu dyakata sama towe.
Ma sama di poti biibi ne en tapu noiti o kai a sen.”

10

San Pawlesi e begi gi den Dyusama?

1Mi lobi biibiwan! A angii bigi a mi ati seefi, fu
si a yeepiya go doo mi eigi foluku enke Dyusama.
Mi e begi Masaa Gadu seefi, fu dati. 2Bika mi de
kotoigi fu si taki, den dyadya fu du sani fu Masaa
Gadu. Ma den ndai kaba fusutan sanifi en sai, meke
wini 4 de gi den. 3Den 4 poi si taki, ne enseefi mu
seeka den toon bun sama gi enseefi. Ne den teke
weiti e wooko fu fende yeepi, meke den lasi fa a
wani wooko anga den. 4 Bika na Kelestesi kon, fu
tapu a wooko diweiti be abi. Dana biibi en e seeka
sama kon bun gi Masaa Gadu.

5> Bika Mosesi seefi be sikiifi on ten weiti sa seeka
sama kon bun. A taki: “Na sondee fowtu i mu
wooko anga den weiti fosi, da i sa fende libi tego.”

6 Namo a sikiifi tu fa biibi sa seeka sama kon bun.
A wasikoi taki: “Na denki taki, da na Masaa Gadu
Kondee a tapu u mu meke sama subi go suku
yeepi.” Dati mu soi taki, u seefi na abi fu subi go
saka a Kelestesi puu anda, kon du dati ya. 7 Soseefi
a sikiifi taki: “Na denki taki, da na a moo dipi pisi
fu ondoo doti u mu meke sama saka go.” Dati e
soi taki, u seefi na abi fu saka gwe anda go opo

a Kelestesi kon du dati ya. 8 Kweti! A sikiifi taki:

“Wowtu di Masaa Gadu taki &4 de faawe, Ibiiwan
mofu sa fende dati taki baka. Ibiiwan ati sa fende
dati teke oli poti de, fu fusutan.” Bika dati na

Masaa Gadu nyunsu di wi e bali lontu goontapu
NOWNOW.

9 A bosikopu de, na fu taigi taawan taki, Jesesi
na Masaa a tapu fu ala taawan. Da u ati mu abi
a biibi fa Masaa Gadu weki en kon a libi ya baka.
Da u seeka kon toon bun sama gi Masaa Gadu
kaba. 10 Bika te ati abi biibi, da yu e kon toon bun
sama gi Masaa Gadu. Soseefi, te yu e taigi taawan
fa Jesesi de Masaa a tapu fu ala taawan, da yu o
fende libi tego. 11 Bika Masaa Gadu Buku be sikiifi
taki: “Ibiiwan di biibi, noiti sa kai a sen.” 12 Luku
fa a sikiifi taki: “Ibiiwan di biibi.” Na Dyusama,
soseefi taa foluku di a de Dyu, ai si den a seefi fasi.
Bika na wan kodo Masaa namo de gi ala sama. Na
dati meke ibiiwan sa fende seigi, te den kai en fu
suku yeepi. 13 Bika en Buku piki u taki: “Ibiiwan
di begi kai Masaa fu suku yeepi, a o yeepi dati.”

14Ma yu o akisi mi de baka taki: “Fa den sa begi
kai a Masaa de, ma den & be biibi san a kon du?
Fa den sa biibi, ma den & be yee fi en? Fa den sa
yee fi en, ma sama & be go bolotyasi en bosikopu gi
den? 15Fa fu go bolotyasi en bosikopu, ma enseefi
a sende yu go?” Ma kaba anga den sowtu denki
de! Bika en Buku piki u taki: “Bali baya! Den di
a sende anga en bosikopu futu kisi de. Da piisii
seefl.”

16 Ma na di ala den 4 biibi a Bun Nyunsu ya. Bika
Jesaja piki dati a Masaa Gadu Buku taki: “Masaa!
Wi tyai yu bosikopu go, ma den 4 biibi.” 17 Bika fu

a biibi mu kon, da yesi mu poti ne en bosikopu. Da
u sa fusutan a wowtu Kelestesi di a sende gi wi.

18 Ma mi e piki taki, na yee den & yee dati? Kweti!
Bika apaiti takiman sikiifi dati piki a fositen taki:
“Na hii goontapu, apaiti bosikopuman waka

bolotyasi.
Ne faawe kondee seefi yee wowtu di a sende

denfutaki” _
19Da mi e piki baka taki: “Ne Islayelia Dyu Kondee

a fusutan dati? Kweti! Bika Mosesi sikiifi piki

baka taki:
‘Dyusamal! U o dyalusu anga taa foluku di u nai teli

enke mi foluku. . ] o
U ati o bita a den di u e si enke 4 sabi noti fu

12 »

20 Soseefi Jesaja peefuu sikiifi baka taki:

“Taa foluku noiti be e suku fu fende mi, fu dini, ma
den o kon sabi mi. _ .
Noiti den be e pakisei luku sama mi de, ma mi

0 soi den mi seefi.”
21 Ma a be sikiifi piki Islayeli taki:
“Hii dei mi e langa ana fu go seeka a taanga yesi
foluku ya.
Ma den e sitee anga mi naamo.”

11

Masaa Gadu d fika en eigi foluku

1 Ma u sa akisi mi de taki: “Da Masaa Gadu &
fika en foluku, no?” Kweti! Mi di ai wooko ya ete,

na Islayeli sama fu Dyu Kondee tu. Enke paansu
sama fu Abalaham, da mi komoto na a lo sama
den e kai Benyameni sama. 2 Da kweti! Masaa
Gadu a poi fika en foluku. Bika a be sabi den
a fesi, fosi a be teke den toon fi enseefi. Denki

a toli fu Masaa Gadu Buku di Eliya be go kaagi
den Dyusama gi Masaa Gadu. 3 Da Eliya be taki:
“Dyusama e kii apaiti takiman, di yu o sende go
a den. Den e booko a apaiti begi tafaa, pe meti e
boon, enke paiman, fu begi yu paadon. Da na mi

wawan fika na a kondee. Ne den e suku fu kii mi
baka.” 4 Ma Masaa Gadu be piki en taki: “Kweti! A

nd yu wawan fika! Mi e si ete seibin dunsu osu, di
e teli enke sama fu mi ete. Denseefi a teke fu dini
Baal, a falisi gadu.”

5 Da na letiso tide seefi wantu Dyusama e biibi
ete. Ne a teke den disi e kai osu sama fi enseefi, dia
teke gaan bun ati fasi namo luku. 6Da na gaan bun
ati fasinamo di a teke luku u, meke a giua bunya.
Da u a poi taki, u wooko fu fende dati. Bika, da u
a be o poi kai dati, a teke gaan bun ati fasi namo
luku wi.

7Da u sa piki a toli ya taki, a bun de na di hii
Islayeli e feti fu fende. Ma denseefi moiti noiti
poi doo peesi, fu fende dati. Ne Masaa Gadu teke
wantu fu den namo gi dati, ne a fika a moo gaanse
fu den, sondee fu poi fusutan dati. 8 Na fu dati
apaiti takiman be sikiifi a fositen taki:

“A fika den, enke den kai a siibi.
Da den ain ndi si, den yesi ndi yee, fu fusutan
sanifi en.
Na so Dyusama tan, te enke tide seefi.”
9 Dafeti seefi be sikiifi fu dati taki:
“Meke weiti gei tafaa sete gi den, fu go nyan. Ma
na sani fu kisi den enke kaapana.
Den o naki futu na a siton, di poti tapu pasi
anda, meke den dyakata so. Dadensafende
a paiman di fiti den.

10 Meke den ain dunguu, da den & sa fusutan sani
fiyu.

Da taanga ten sa banowtu den naamo, fu den
tyai.”

Saide Masaa Gadu be fika
Dyusama fu wan pisiten namo

11 Ma mi e akisi miseefi taki: “Sama di naki futu
e dyakata kai, ma a na fu tan didon fika de?” Da

mi e piki taki: “Kweti!” Bika di Dyusama & biibi,
ne Masaa Gadu yeepi go doo taa foluku. Meke a sa
tyai dyalusu gi den, fu suku a yeepi de tu. 12Da na
a ogii fu den, meke yeepi go doo taa foluku. Na di
den dyakata, ne taa foluku fende pasi kon taampu.
We, da di den o taampu baka, no? Da dati musu
moo tyai bun gi taa foluku.

Masaa Gadu wooko a mindii fu

taa foluku

13 Da mi e taigi u taa foluku biibiwan de taki,
na mi Masaa Gadu gi en taki enke apaiti bosikop-
uman, fu giu de. Nawan dyendee sanidimi e teke
fu bigi. 14 Ma mi wani mi eigi foluku si a u, fa ai
wooko anga u de. Meke a sa tyai dyalusu gi den,
fu suku a yeepi de tu. Da mi o fende pasi yeepi
wantu fu den. 15 Bika na di Dyusama dyakata, ne
a yeepi go doo hii goontapu. Da di den o seeka
kon taampu baka, da dati musu moo tyai bun gi
goontapu. A piisii de o bigi enke na wan sama be
dede, ne Masaa Gadu go weki en baka. 16 Den moo
gaandi avo Dyu gaansama, na lutu fu a hii Dyu.
Na apaiti sama gi Masaa Gadu. Ne a hii paansu
sama fu den toon fu Masaa Gadu. Bika te fosi pisi
nyanyan fu goon puu gi Masaa Gadu daa, da a hii

goon toon fi en. Lutu fu bon di paandi gi en, da ala
taka, ala uwii fu a bon, toon fu Masaa Gadu.

17Da wan nongo e koti gi taa foluku biibiwan. A
taki, na di haw taka fu a bon nai puu bunbun sij,
ne den koti den puu poti a wanse. Ne yu enke busi
bon taka fende pasi go sutu nama goo na a bon
de, fu fende kaakiti de, fu puu bunbun sii. 18 Da
na meke bigi anga Dyusama. Ma sabi taki, a na
busi bon taka di fende pasinama goo de, e gi alutu
kaakiti. Ma na a lutu e gi den taka kaakiti.

19 Ma kande yu o meke bigi taki, i de wan sani!
Bika a nongo e taki, son haw taka fu a bon koti
puu poti a wanse. Ne den teke yu nama poti a
Dyusama peesi. 20 We, a bun! Ma sabi taki, na di
den haw taka de ndi puu bunbun sii. Dati taki, den
Dyusama de a wani teke biibi, ma yu teke biibi. Da
kaba meke bigi. Ma koni bun! 21 Bika a koti taka fu
a bon seefi di meke de poti a wanse. Da san na yu,
meke a 4 sa poi koti yu puu poti a wanse tu.

22 Denki taki, Masaa Gadu e wooko anga switi
taki anga yu de. Ma en ati sa boon, bali anga ala
sitaafu tu. Dyusama di & wani biibi si dati kaba.
Namo, ne a kon wooko anga switi taki anga yu.
Ma puu biibi, da yu o si! Ai koti yuseefi puu poti
a wanse tu. 23 Bika haw taka fu a bon, di be koti
puu sa poi teke kon nama poti de baka. Da den e
goo de baka enke fa den be meke de. Masaa Gadu
poi du so baka anga Dyusama di teke biibi.

24 Bika taka fu busibon & be de fu a bon de seefi.
Ma dati poi koti kon nama fasi goo de. Da fa fu

taka dibe de fuabon kaba seefi? Datina Dyusama
di musu poi toon bun sama baka gi Masaa Gadu.
25 Taa foluku biibiwan! Da nd meke bigi anga

Dyusama. Fusutan san fu den Masaa Gadu piki wi
ya. Noiti sama be sabi a sani ya wanten. A de so
taki, na Masaa Gadu seefi tapu den Dyusama ati,
fu den & sa teke biibi, te enke a kaba wooko anga
en bosikopu, a taa foluku a hii goontapu. 26 Da na
SO a 0 go yeepi a foluku fu Islayeli Kondee baka.
Bika a apaiti takiman be sikiifi piki fu dati taki:
“A Masaa fu yeepi Islayeli Kondee o saka komoto
a Siyon a tapu.
Da a o meke a paansu sama fu Jakopu kaba
anga a dini fu falisi sani, di & de Gadu.
27 A nyun kuudei di mi ya o meke anga den taki,
mi o gi den paadon fu ala takuudu anga ogii.”
28Da nownow den de feyanti fu Masaa Gadu, fu
diden daaibaka gi en Bun Nyunsu. Madatinafua
sa fende pasi go wooko doo yu enke taa foluku. Ma

andenkeden ade enlobifoluku moo. Bika den na
paansu sama, fu Abalaham, Isaki anga Jakopu. Na

den a be paamisi fu teke wooko, tyai bun doo ala
taa foluku. 29Da te akai wan sama kon gi gaan bun
kaba, fu a teke wooko, da noiti ai puu dati baka na
a sama ana. 30Bika luku fa yu enke taa foluku be e
taanga yesi gi en. Ne fu fende pasi wooko tyali ati
fasi anga yu, ne a Dyu foluku kon taanga yesi fosi.
31 Da a Dyu foluku kon taanga yesi nownow, ma
na fu fende pasi daai go wooko tyali ati fasi baka
anga den seefi, enke fa a kon wooko tyali ati fasi
anga yu de. 32 Da u sa satu ala sani fu a biifi ya
taki, Masaa Gadu mokisa ala sama poti taki, den
abi taanga yesi. Da a sa fende pasi, fu wooko tyali
ati fasi anga ala den.

Masaa Gadu wawan fiti fu gafa

33 We, den gaan bun fu Masaa Gadu ya dipi!
Soseefi a koni fi en, fu wooko leti fasi, anga

a gaan sabi di a abi, fu du.
Fasi a de fu sama Kkisi ala san a poti fu du tu.
Soseefi fa a wani sani mu waka, bigi pasa u

fusutan. o _
34U sa poi sabi Masaa Gadu denki, di a abi?

U sa poi soi en taki, na disi anga dati bun, fu a
du?

35U fosi sa poi go gi Masaa Gadu wan sani taki,

a mu pai wi fu dati baka?

36 Bika ala san de ya komoto a Masaa Gadu seefi.
Ne a poti ala den sani enke fa a wani. Da ai
daai den sani go doo kaba so tu.

Da a fiti fu bali gafa en naamo tego. Amen, na

so a de!
12

Biibiwan mu libi gi Masaa Gadu

1Biibiwan! Mi e begi u taki, denki a tyali ati fasi
di Masaa Gadu teke, fu du somen bun gi wi. Da
langa iseefi gi en, meke ala pisi fu sikin de apaiti
fasi. Na so i sa fiti fu dini en, meke a sa piisii.
2Da kaba anga a sowtu libi fu goontapu, di ndi teli
Masaa Gadu. Kengi pakisei, fu denki a nyun fasi di
Masaa Gadu wani. Da a o piisii fa yu e du leti san
a wani. Soseefi yu o kon sabi san a poti gi yu fu du
taki, na soso bun naamo.

Biibiwan mu libi anga taawan
3 Mi wooko di a gi mi, dati na gaan bun ati fasi
namo a teke luku mi. Da mi e taki, noiti u mu
denkienke uhei moo taawan, anga a apaiti taanga
di Masaa Gadu gi, fu wooko. 4 Bika ai si wi ala

makandii enke wan sikin. Da wan sikin abi somen
sowtu pisi, da ibii pisi abi en wooko gi a sikin.

5 Wi ala di mokisa libi anga Kelestesi de enke wan
sikin. Da ala fa u de somen sowtu sama seefi, ma
u mokisa makandii a wan.

6 A gi sowtu a sowtu apaiti taanga, fu wooko. Na
so a teke gaan bun ati fasi luku wi, meke ibiiwan
kisi a apaiti taanga, fu a wooko di a gi dati. A gi
son wan a taanga, fu de apaiti takiman. Da meke
a sama de du a wooko de anga a biibi di a abi.
7Efu na fu yeepi taawan, da yeepi den. Efu na fu
fusutan dipi sani fi en, fu leli taawan. Da leli den

seefi! 8 Efu na fu wasikoi taawan a Masaa Gadu
pasi, da wasikoi den! Efu na fu paati yu sani anga

taawan, fu fende san den fanowdu. Da paati en
anga den, sondee fu tapu baka! Efu na fu tii taa
biibiwan, da feti tii den! Efu na fu wooko tyali ati
fasi anga taawan. Da teke piisii fasi, wooko tyali
ati fasi anga den.

9 Meke lobi taawan a de mofu lobi namo. Ma
buuse ibii sowtu takuu fasi di de. Nama hii pakisei
a san leti gi Masaa Gadu, fu du. 19Yu na osu sama
fu Masaa Gadu, di mu lobi ala taawan de, enke yu
eigi osu sama. Waka a fesi, fu soi fa fu lesipeki
taawan moo enke yuseefi. 11 Towe ala lesi fasi!
Meke moiti, fu wooko gi Masaa Gadu naamo. Soi
taanga angii, fu du sani fi en. Dyombo ibii leisi du
san wi Masaa sende yu.

12 Tei ati piisii doo, fu luku fu fende gaan bun,
di a poti fu gi bakaten. Meke pasensi tyai yu doo
dati. Kaba kaagi te banowtu kon a yu pasi. Noiti
kaba pakisei san yu begi en taki, a 0 du en wan
dei namo. 13 Taa biibiwan de a ini taanga ten?

Da dyombo go yeepi anga san yu abi. Yu osu doo
mu opo gi taawan di doo yu, fu gi siibipe anga ala
nyanyan seefi.

Biibiwan mu wooko anga sama di

a teke biibi

14 We, efu taawan e lon du ogii anga yu, da na
fuuku en. Ma begi seigi gi en. Mi e taki en baka!
Begi seigi gi en, ma na fuuku en! 15 Te taawan de
anga poolo, danama go poolo anga en, fua bun di
miti en. Taawan de anga tyali, nama go tyali anga
en, fuaogii di miti en. 16U mubooko ede makandii
giuseefi. Noiti si iseefi hei moo taawan. Da te sani
de fu du, da nama makandii du en sondee, fu go
pee basi. Noiti denki enke yu ede e wooko moo
bun, ofu koni moo taawan.

17 Te taawan du sani anga yu, da na puubei
fu pai en anga ogii baka. Teke fu libi leti anga
taawan, da yu o de sondee kaagi taki, yu libi &

bun. 18 Suku fi yu se naamo, fi yu ati sa de switi
a taawan.

19 Mi lobi biibiwan! Te taawan ndi wooko leti
anga yu, da noiti wooko takuu fasi anga en baka.

Fika en gi Masaa Gadu. Bika en Buku sikiifi taki:
“Na mi Masaa Gadu de fu pai sama. Danamio gi
ibiiwan san fiti en.” Ma en Buku sikiifi tu taki:
20 “Ma efu yu feyanti de anga angii, da gi en
nyanyan!
Wataa moo en, gi en wataa.
Libi switi anga en o meke a sidon denki, fa a abi
yeepi fanowdu.
Da Masaa Gadu sa fende pasi, fu go kengien.”
21 Ma ogii sa wooko enke basi a yuseefi tapu, te yu
e du ogii baka anga taawan di du ogii anga yu. Ma

te taawan du ogii anga yu, ma yu e libi switi anga
en, da ogii sa fika a yu ondoo futu.

13

Biibiwan mu wooko a lanti ondoo
1We, da ibii kondee abi lanti fu tii sama. Da na
si den enke noti, fu du sani pasa den mofu. Bika
a makiti fu den tii sani, anga ala taki gi taawan

de komoto a Masaa Gadu. Taa fasi 4 de fu fende
makiti. 2Da sama di taanga yesi fu sitee anga mofu

di lanti poti, da ai feti anga Masaa Gadu seefi. Da
yu o tuka anga lanti, fu fende a sitaafu di poti, fu

san i du. Bika den 4 fika soso ana. 3 Bika lanti &
poti fu tyai feele gi sama, di e wooko leti. Na den

di e wooko takuu fasi abi fu feele. Da te yu 4 wani
feele lanti, da wooko leti. Da den o naki yu a sikoo
taki: “Moi so!” 4 Bika lanti & poti, fu du ogii anga
sama. Ma na fu luku fa sama e waka. Da na sama
pasa den mofu, abi fu waka anga feele. Bika na
lanti mu sitaafu sama, meke den ana bigi sai, anga
wapu di den e tyai. Na Masaa Gadu wooko den

de. > Da biihiwan mu waka a lanti ondoo. A na fu
a feele ede taki, den poi sitaafu yu. Ma konsensi

seefi e piki yu taki, dati na a leti fasi.

6 Da pai lantimoni na a kondee. Bika na dati e
pailantiman, fu a wooko, di Masaa Gadu poti den
gi sama de. Den e wooko hii dei, fu fende a dei
beele ya. 7 Da pai ala san poti fu pai lanti. Gi a
lantimoni na a fasi di dati poti. Gi ala taa sowtu
moni na a fasi di dati poti. Gilesipeki na a fasi di
de fu dati. Gi gaandi na a fasi di de fu dati.

Biibiwan mu lobi taawan

8 N4 oli paiman di de fu gi! Oli namo taki, i mu
gitaawan lobi enke fa Masaa Gadu wani. Bika lobi
taawan, na dati en weiti wani. 9 Bika weiti di a gi
Mosesi taki: “Na waka gi yu uman ofu man. Na

kii taawan. N& fufuu taawan. N4 abi takuu losutu
a taawan sani.” Da ala den weiti de e soi fu lobi
taawan. Lobi, na fu du gi taawan, enke san i wani

fi iseefi. 10 Noiti lobi e du ogii anga taawan. Libi

sowan fasi, da na fa a hii weiti fu Masaa Gadu e
taki dati.

Fa fu libi anga a denki fu
Masaa Jesesi kon baka

11 Bjka fusutan san de fu kon nownow. Seeka fu
dati, enke sani e kon miti sama, fu dyombo en puu

en a siibi. Kelestesi de, fu kon baka anga ala bun
di Masaa Gadu paamisi wi. Dati koosube moo diu
be bigin biibi nyunyun. 12Bika a takuu ten ya gwe
faawe kaba, fu Kelestesi mu kon doo. Enke te neti
gwe faawe kaba, fu dei doo. Da kaba libi enke fa
neti dunguu moi, fu kibii du ogii. Libi enke fa dei
kiin moi, fu si bun di yu e du. 13 Libi enke fa dei
kiin moi fu si yu e waka leti. Na diingi duungu, fu
lontu anga takitaki, a kulu. Na waka gi yu uman
ofu man. Na teke sikin, fu du sani, di de fu kai sen

sani. Na kwali meke toobi. N& abi takuu losutu
a taawan sani. 14 Bika i libi mokisa anga Masaa

Jesesi Kelestesi, fu teke a fasi fi en. Da puu denki a
fa takuu losutu e tyai sama libisama fasi, enke fa
u be gwenti libi switi useefi ati namo.

14

Fa fu teli biibiwan di de anga
swaki fasi

1 Son biibiwan abi a swaki fasi, fu san fiti ofu
san 4 fiti. Ma teli den ete, sondee fu poli anga den.
Sitee seefi 4 mu de a u mindii, fu dati. 2 Taawan sa
denki kina a de fu nyanyan sani. Ma taawan abi
a swaki fasi taki, kina de fu nyan sani enke meti
so. Da ai nyan guluntu namo. 3 Ma sama di kina
a de gi, mu kaba soso taawan di nai denki enke
den. Sama di e denki kina de seefi, mu kaba kaagi

den di e denki kina 4 de. Bika na Masaa Gadu teke
denseefi, e kai osu sama fi en. 4 Da sama nda abi

leti, fu go a wan taawan osu, fu go kuutu a taawan
de wookoman? Na a basi di abi den wookoman,
e si sowtu wookoman e piisii en. Na soseefi, da
wi Masaa taanga, fu meke den taawan waka piisii
Masaa Gadu tu.

5> Da wan sa denki, dei abi kina fu oli enke weiti.
Taawan sa denki, dei nd abi kina fu oli enke weiti.
Da meke ibiiwan denki san enseefi e si fiti, fu teke
wooko sondee fu go muliki taawan di ndi denki
enke en. 6Bika fu wan sama poti wan dei, fu gi
Masaa daa, da ai si dati fu gi Masaa Gadu gaandi.
Efu wan taawan poti taki, kina & de fu son meti,
da ai sidati fu gi Masaa Gadu gaandi. Efu wan poti
taki, kina de, da ai si dati fu gi Masaa Gadu gaandi.
Da ibiiwan e gi Masaa Gadu daa anga fi en fasi.

7Bika a libi & de fu wan sama seefi. A dede seefi
& de fu wan sama seefi. 8 Libi anga dede na fu tyai

gaandi gi wi Masaa. Bika ne en wawan e fiti ala
dati poti, gi wi. Da na fu gafa en namo anga a libi,
go doo dede seefi. 9 Bika Kelestesi dede weki kon
a libi ya baka, fu soi fa a de wooko enke basi, fu
libiwan go doo dedewan seefi.

10 Da gaantangi! Kaba kaagi, ofu soso wan taa

biibiwan di e denki taa fasi. Fika ala sani gi
bakaten, te u ala sa doo Masaa Gadu fesi, fu a
kuutu. 11 Bika en Buku sikiifi taki:

“Solanga mi Masaa Gadu ya de! Mi e sweli taki,

ibiiwan musu kon sutu kini a mi fesi.
Da ibiiwan o bali kai mi: ‘Masaa,’ na ala lanti
fesi.”
12 Na so ibiiwan o abi fu faantiwowtu a Masaa
Gadu fesi, fu fa a be libi, doo saide a be teke a fasi
di a libi de seefi.

Biibiwan mu kaba kaagi taa biibiwan

13 Da kaba kaagi a taawan. Denki fu kaba du a

sani di wan taawan e denki abi kina. Meke a 4 sa
dyakata komoto a Masaa Gadu pasi. 14 Mi Pawlesi

ya libi mokisa anga Masaa Jesesi, da mi 4 poi lei.
Tuutuu! Nyanyan sani a de, fu nyan poli yu libi gi
Masaa Gadu! Ma sama di e denki taki, kina de fu
nyan dati, da ai si dati enke dati poi poli sama libi.
15We, da te ataawan abi kina fu dati, maiteke dati
nyan fu a si, da i nai wooko lobi fasi. Bika a moo
betee i tapu nyan a sani de, fu a taawan ede. Da a
yeepi di Kelestesi dede tyai gi a taawan, 4 sa poli,
fi yu nyan sani ede. 16 Bika yu taanga a ini a biibi
kaba. Ma kenisi anga taawan di 4 taanga enke yu.
Yu o tyai nen taki, yu du wan ogii.

17Bika a Nyun Tii fu Masaa Gadu, a né kina fu
nyan ofu diingi toli. Ma na fa fu libiletiopu fasi. Fa
ati mu de switi a Masaa Gadu, anga taawan seefi.
Fa a Apaiti Jeje e tyai piisii a ini sama libi. 18 Da na
fu waka anga Kelestesi so, na dati sa piisii Masaa
Gadu ati. Soseefi, da lesipeki anga gafa o komoto
a taawan kon doo yu, fu dati ede. 19 Wi o satu a
hii toli ya taki, u mu e feti naamo, fu u ati de switi

makandii. Feti fu taawan fusutan sani fu Masaa
Gadu, moo anga moo.

20 Ma kaba tyai nyanyan anga diingi toli kon poli
ayeepidi Masaa Gadu tyai. Bika tuutuu! Nyanyan
a de funyan poli wan sama libi gi Masaa Gadu. Ma
fu dwengi wan taawan go nyan san ai denki enke
dati abi kina, da a o tyai ogii gi en. 21 Da tapu nyan
a meti de! Tapu diingi a taanga diingi de! Tapu
ibii taa sani di sa dwengi taawan go du enke yu,
ma enseefi e denki enke dati abi kina, Bika dati sa
tyai ogii gi en. 22 Da du san yu e denki bun gi yu,
anga a nyan toli ya, sondee fu tyai dati go muliki
taawan. Bika na wan gaan seigi fu sama di e du
sani anga biibi taki, dati na a leti fasi. 23 Ma te i
pantan fu nyan wan sani, da gaantangi, na nyan!
Seigi fu dati nd o de gi yu! Bika biibi fu du dati a
de. Dayuofii enkeitoon polisama gi Masaa Gadu.
Bika du sani sondee biibi taki, na a leti fasi, na dati
e tyai ogii.

15

Fa fu libi pasensi fasi anga taawan

1We, wi di biibi taanga kaba, sabi san fiti anga
san fowtu! Ma pasensi anga den wan di biibi 4
kaba taanga enke wi. Fudaagi a swaki fasi fu den.
N4 libi fu tyai wini gi yuseefi namo. 2 Naamo
ibiiwan mu libi, fu tyai wini gi taawan, meke den
sa fusutan Masaa Gadu pasi moo anga moo. Meke
den sa teke fu waka so tu, sondee fu sama dwengi
den. 3 Bika Kelestesi seefi 4 be libi, fu tyai wini gi

enseefi namo. Ma a be libi enke fa Masaa Gadu
Buku sikiifi taki: “Te den e saanti yu Masaa Gadu

de, da ai kai a miseefi buba.” 4 Bika ala san en

Buku be sikiifi a fesi, na fuleli sama libi ne en pasi.
Da dati sa meke sama poi tei ati fu oli doo ne en
pasi. Soseefi fende kaakiti fu taampu moo taanga,
fu poi mokisa makandii luku fu fende gaan bun,
di Masaa Gadu paamisi wi a ini en Buku.

> Mi e begi Masaa Gadu di poi gi wi tei ati fu oli
doo, soseefi kaakiti fu taampu taanga. Meke u sa
poi fiti anga fa taawan e denki sani fu Kelestesi
Jesesi. Meke u sa poi waka enke Kelestesi Jesesi
seefi. 6 Soseefi u sa poi mokisa tongo, fu bali
gafa Masaa Gadu, di de a Gadu fu wi Masaa Jesesi
Kelestesi. Soseefi en Tata tu.

Biibiwan ati mu de switi makandii

7Fu taki ala san taki pasa de wan satu fasi. Da
a de so taki, u ati mu de switi makandii a wan. A
taawan mu e fii taki, yu e teli en fu biibiwan enke
yuseefi. Wooko na a fasi fa Kelestesi tyai yu, kon
toon osu sama fu Masaa Gadu, fu gi Masaa Gadu
gafa. 8 Mi e piki u taki, Kelestesi na Awan di kon
fu wooko gi Dyusama. Masaa Gadu be paamisi wi
avo Dyu gaansama taki, a o de wan paansu sama
di lo o waka komoto a den. 9 Ma a yeepi fi en pasa
go doo taa foluku tu. Na so denseefi sa gafa en tu.
Bika a luku denseefi anga tyali ati fasi tu. A be
meke en apaiti takiman sikiifi a sani ya a fositen
anda taki:
“Yu tyali ati fasi de gi taa foluku seefi.

Da te mi doo den mindii, da mi o singi gi yu
gaandi!”
10 Wan taa peesi sikiifi baka taki:
“Meke den taa foluku poolo seefi. Bika piisii sani
o kon miti den de.

Masaa Gadu o teke den kon mokisa anga en
Dyu foluku.”
11 Wan taa peesi sikiifi baka tu taki:
“Meke den taa foluku bali gafa a gaan Masaa fu wi.
Bali gafa en na ala uku fu goontapu pe u de.”
12 A be piki Jesaja seefi, fu sikiifi taki:
“A sa de wan bakaten pikin na a paansu fu Kownu
Dafeti dda, Isai.
Ne en Masaa Gadu o poti tii taa foluku,
meke denseefi sa poi luku fu fende bun, di a
paamisi tu.”

13 We, u e luku fu fende bun, di Masaa Gadu
paamisi. Da meke a poti u ati switi anga enseefi,
anga ala piisii, fu biibi. Da u 0 moo luku taanga, fu
fende san a paamisi wi. Bika en Apaiti Jeje seefi o
giwiataanga de.

Pawlesi e gafa a wooko fien

14 Mi lobi biibiwan! Mi e yee naamo taki, sani
e go bun a u mindii anda. Mi sabi tu, fa u e yeepi
taawan de. U e fusutan sani fu Masaa Gadu de tu,
fupoileli, anga ala soi taawan a leti pasi. 15 Ma mi
teke fu sikiifi den seefi sani de taanga taanga ya
ete, fu sokoo u denki a den baka. Bika na Masaa
Gadu seefi teke gaan bun ati fasi namo luku mi,
meke a gi mi a wooko ya. 16 Da mi na wookoman
fu Kelestesi Jesesi, fu gi taa foluku en Bun Nyunsu.
Mi de enke wan apaiti begiman fu tyai sama di
biibi go ne en fesi. Da en Apaiti Jeje kiin den libi,
meke a sa teke paiman di den tyai gi en, anga piisii.

17 Da fa mi mokisa libi anga Kelestesi Jesesi,
meke mi poi wooko gi Masaa Gadu. Na so namo
mi sa gafa miseefi. 18 Bika na Kelestesi e du Masaa

Gadu wooko. Da mi 4 poi gafa taa fasi, boiti fa
mi si ai wooko anga mi, fu tyai taa foluku kon
teke Masaa Gadu taki. Bika den yee, soseefi si
en taanga, di ai wooko a ini mi. 19 A meke mi e
du foondoo sani, enke maiki fu soi taki, en Apaiti
Jeje gi mi taanga. Na so mi wooko komoto a
Jelusalem Foto, lontu doo faawe pisiwataa enke
Ililiya seefi. Da mi kaba bali Kelestesi Bun Nyunsu
a den somen peesi anda.

20 Ma mi e angii fu doo enke fosiwan, a peesi
di & yee a Bun Nyunsu ete. Sowan fasi, da a
fondamenti fu mi wooko 4 sa sete a pe taawan
be wooko pasa kaba. Bika, da a be sa gei mi teke
taawan sani, fu wooko. 21 A wooko fu mi mu waka
enke fa wan apaiti takiman be sikiifi a fositen
anda taki:

“Pe den & yee sani fi en ete, sa yee fi en, fu fusutan

faatan. _
Bika noiti den be yee dati ape, ma den o kon

fusutan now.” _
22 Na dati meke mi waka lontu somen peesi anga a

wooko ya. Da na dati e tapu mi, fu kon luku u de.
Ma a na enke mi nai denki naamo, fu kon luku, u
fu Loma Foto de!

Pawlesi e denki fu kon luku

den biibisama

23 Da now di nyun pisiwataa 4 de gi mi moo pe
sama a yee a Bun Nyunsu, ne mi e denki fu kon
luku u de. Bika yali fu yali kaba, mi e angii, fu
doo u de. 24 Mi o de a pasi fu gwe a Sipanyoo*f2*
Kondee anga ala a pisiwataa anda. Da mi o tapu
pikinso a u de, fu usayeepi migo doo anga a waka

ya. Mibe sa wanitanlanga a ude, fu abi wan switi
ten makandii. Ma mi nd o poi.

25Nownow mi e gwe a Jelusalem Foto, fu du wan
wooko gi sama fu Masaa Gadu anda. 26 Biibiwan
fu Masadoniya anga Akasi pisiwataa piki moni
poti, fu sende yeepi pooti biibiwan a Jelusalem
Foto. Da dati dyunta anda nownow, fu mi go teke
tyai go gi den. 27 We, den wooko switi anga Dyu
biibiwan sowan fasi. Den musu! Bika a biibi di
tyai seigi go doo den, dati komoto a Dyusama go a
den. Da denseefi abi fu teke san den abi, fu seigi
den Dyusama baka, fu denseefi sa abi sani di den
fanowdu tu. 28 Te mi tyai a moni go a Jelusalem
Foto, fosi mi o de a waka, fu gwe a Sipanyoo
Kondee. Da na a waka de, mi o fufuu pasi kon luku
ude. 29Tuutuumisabitaki, miodooude. Miokon
soi u, fa a seigi di Kelestesi tyai gi wi bigi, fu meke
u piisii de!

30 Biibiwan! Mi e sende u, fu taampu yeepi mi
feti anga begi. Bika wi mokisa libi anga wi Masaa
Jesesi Kelestesi, fu poi wooko makandii. A Apaiti
Jeje mokisa u, fu lobi makandii enke osu sama fi
en. 31 Da begi, fu Masaa Gadu e puu mi na ana fu
taanga yesisama a Judeja pisiwataa. Meke a moni
dimio tyaigo a]Jelusalem Foto seefi piisii biibiwan
anda. Meke den sa teke dati. 32Da mi sa doo u de
anga piisii. Fu Masaa Gadu wani, da mi denki mi
o dooude, anga ala koo ati, fu u sa gi useefi taanga
sikin, wan switi fasi.

33 Noti moo, enke meke Masaa Gadu de anga
u ala anda. Ne en de, fu tyai sama ati kon switi
makandii. Amen, na so a de!



Lomeini 16:1 v Lomeini 16:8

16

Fa fu puu Feibe a boto anda
1Mi e begi u taki, Feibe o kon a u de wan dei. Da
u solugu en bun gi mi. Bika ai biibi wi Masaa enke

u de seefi. A de wan bun wookoman fu Masaa a
mindii fu taa biibiwan a Kenkeleyen Foto. 2Puuen

a boto wan fasi, di fiti wan biibiwan enke u seefi,
di abi Masaa Jesesi. Solugu en fiti fa biibiwan mu
luku taawan. Taampu anga en na ala san a teke
fu du. Bika enseefilobi yeepi taawan, enke fa a be
solugu mi somen leisi.

Pawlesi sende odi gi wan

duupu biibiwan

3 Tyai odi go doo Pelesela anga en man Akwila
de. Den be mokisa makandii anga mi, na a wooko
fu Kelestesi Jesesi. 4Den be puu mi a dede mofu
seefi, soseefi poti den eigilibi a tiki ede, fu a wooko
de ete. Dami a poi gi den daa sai. Somen biibiwan
anda mu fende a daa ya tu. Taa foluku biibiwan
seefi mu gi den daa, fu san den du gi mi.

5> Meke odi go doo biibiwan di e miti begi
makandii a den Akwila osu. Odi mu go doo mi
gaan mati Epeneitesi, di fosi teke biibi na a pisi-
wataa fu Asiya anda, fu komoto a takuudu anga
ogii. Bika ne en baka futu taawan teke. 6 Gi odi
doo Maliya de gi mi. A de wan bun wookoman fu
Masaa Jesesi, di tyotyo tyai somen yeepi gi u de
seefi. 70di mu go doo mi eigi Dyusama Adonikesi
anga en uman, Yuniya, di be sooto makandii anga
mi. Ala sama sabi taki, Kelestesi Jesesi teke den
enke apaiti bosikopuman. Den be de biibisama
fosi mi ya seefi. 8 Gi odi go doo mi gaan mati

Ampiliyatesi. A de biibiwan makandii anga wi,
fu abi Kelestesi enke Masaa tu. 9 Odi mu go doo
Elibanesi tu, di seefi be mokisa anga mi, fu wooko
gi Kelestesi. Bali mi gaan mati Stakesi seefi odi gi
mi de.

10 Gaan odi mu go doo Apelesi di be teke gaan
pina, ma a be oli biibi pasa dati, fu teke kai fitoow
bakaman fu Kelestesi. Tyai odi go doo ala biibi-

wan di de wookoman a ini Alistobolesi osu. 11 Bali
mi eigi Dyusama Helodiyoni wan gaanbigi odi, gi

mi tu. Mi e sende odi go doo ala biibiwan, di e tan
a ini Nalisesi osu tu. 12 Bali Tilipeina anga Tilifosa
odi gi mi. Den tu uman ya tyotyo na a wooko fu
wi Masaa. Odi mu doo Pelsisi tu, enke wan uman
di tyotyo na a wooko ya tu, fu tyai somen yeepi.
13 Gi Lufosi odi! Masaa Gadu teke en wan apaiti
fasi poti a u de mindii. Odi mu doo en mma seefi
di e wooko anga mi enke eigi manpikin, di a meke.

14 Bali odi na Asinkeletesi, soseefi Feleikon.
Helilmesi, soseefi Patolobesi anga Helimasi. Gi
odi doo ala biibiwan, di e miti fu begi makandii
anga den disi. 15 Odi mu doo Filologesi anga en
uman Julija. Nelosi anga en sisa tu. Olimpasi anga
ala biibiwan di e miti fu begi makandii anga den

disi tu. 16 Bali ala biibiwan anda wan switi odi a
ini a nen fu Masaa gi wi. Odi komoto dise seefi e

kon anda, fu den kulu biibiwan dise.

17Biibiwan! Mi e begi u, fu luku bun anga falisi
leliman. Den e waka e leli sani di kengi anga
di fu apaiti bosikopuman fu Kelestesi. Da den e
tyai paati, fu meke paitei biibiwan di nai go anga
denseefi, meke somen sama e lasi Masaa Gadu
pasi. Da nd mosoo anga den! 18 Bika den nai

wooko gi wi Masaa Jesesi Kelestesi. Ma na fu tyai
wini gi denseefi. Den tongo gaata, fu taki kisi sama
potiadenondoo. Daden e poti falisi pakisei namo,
gi sama di nai denki fu luku bun anga den. 19 Bika
u dati nen bali taki, u e waka a Kelestesi pasi. Dati
e piisii mi ati. Ma mi e wasikoi u ete, fu wooko
koni anga u fusutan, fu sabi san bun fu du. Meke a
fusutan sa de sondee fu mokisa wan doopu ogii de.
20 Da gawgaw, Masaa Gadu o booko didibii makiti
giy, fusama & sapoityaipaatide moo. Bika a wani
u ala ati de switi makandii. Wi Masaa Jesesi mu
tan taampu gi u de, fu teke gaan bun ati fasi namo
luku u de.

21 Bigi odi komoto a Timotiyesi ya doo u anda.
A mokisa e wooko anga mi, gi Kelestesi Jesesi.
Lusiyasianga Yason anga Sosipateli e sende odi tu.
Den dii biibiwan ya, na mi eigi foluku sama enke
Dyu tu.

22'We, na Pawlesi e taki na a biifi ya. Ma na mi
enke Telitiyosi e sikiifi gi en ya. Miseefi e sende odi
giu anda tu. Bika mi anga u e biibi a seefi Masaa
makandii.

23 0di komoto a Gaayosi, di oli wi ne en osu, e
solugu, di u doo ya. A kulu biibiwan, di e miti
begi makandii ne en osu e sende odi tu. Elastesi
seefi, enke a lantiman di e oli moni fu a foto ya,
fu pai sama. Odi komoto tu, a wi biibi baala
Kwalitesi. 24 Mi e begi ya baka, meke wi Masaa
Jesesi Kelestesi tan teke gaan bun ati fasi namo
lIuku u de. Amen, na so a de!

25 Mi e gafa Masaa Gadu, di poi gi u taanga. Na
so en Bun Nyunsu di mi e gi, e soi wi. Da na Jesesi
Kelestesi tyai a yeepi ya, enke fa a be de Masaa

Gadu pakisei, di noiti wanten a be puu kon a kiin.
Da a be de wan kibii toli. 26 Ma na now, a puu
dati kon a kiin, gi en wookoman enke mi ya. Meke
taawan sa fusutan san a be piki apaiti takiman, fu
sikiifi a fositen anda taki, a musu kon pasa. Da
ne en enke Awan di e libi tego sende wi now, fu
tyai dati go doo taa foluku, fu teke biibi tu. 27 Disi
na awan kodo Gadu di de, da ai wooko anga gaan
koninaamo. Na sowan fasi, u si taki, a sende Jesesi
Kelestesi kon yeepi wi. Da meke u bali gafa en,
nownow tego! Amen, na so a de!

